
ነፍሰ-ምክልኻልን ነፍሰ-ምክልኻልን 
ተጻዋርነትን ሕማማትተጻዋርነትን ሕማማት

ጽምብል  ናጽነት  ኣብ ጽምብል  ናጽነት  ኣብ 
 ዓንሰባ ዓንሰባ

ጽምብል ናጽነት፡ ኣብ ጽምብል ናጽነት፡ ኣብ 
ደ/ቀ/ባሕሪን  ጋሽ-ባርካንደ/ቀ/ባሕሪን  ጋሽ-ባርካን

እቶም ምዑታት ማሕዮእቶም ምዑታት ማሕዮ ሃገራዊት ጋንታ መንእሰያት ሃገራዊት ጋንታ መንእሰያት 
ናብ ታንዛን ኣምሪሓናብ ታንዛን ኣምሪሓ

ገጽ  7ገጽ  7

መራሕቲ ኩባ፡ ፈረንሳ፡ ስጳኛን ኣልጀርያን፡ ናይ 
ዮሃና መልእኽቲ ሰዲዶም

መራሕቲ ኩባ፡ ፈረንሳ፡ ስጳኛን ኣልጀርያን፡ ብምኽንያት ጽምብል መበል 31 ዓመት ናጽነት፡ ናብ ህዝብን መንግስትን 
ኤርትራ ናይ ዮሃና መልእኽትታት ሰዲዶም።
ፕረዚደንት ሪፓብሊክ ኩባ - ሚግዌል ዲያዝ-ካኔል፣ ፕረዚደንት ሪፓብሊክ ፈረንሳ - ኤማንዌል ማክሮን፣ ንጉስ ስጳኛ 

- ፊሊፕ ሻድሻይ፣ ከምኡ’ውን ፕረዚደንት ሪፓብሊክ ኣልጀርያ ዓብደልመጂድ ተቡን ኣብ ዝሰደድዎ መልእኽቲ፡ 
ንፕረዚደንት ኢሳይያስ ኣፈወርቂ ምሉእ ጥዕናን ናይ ስራሕ ኣሳልጦን፣ ንኤርትራን ህዝባን ድማ ራህዋን ምዕባለን 
ተመንዮም።
ፕረዚደንት ኤማንዌል ማክሮን ኣብ መልእኽቱ፡ ፈረንሳ ምስ ኤርትራ ሃናጺ ጽምዶ ክትምስርት ድሌት ከምዘለዋ 

ገሊጹ።
ፕረዚደንት ሪፓብሊክ ኣልጀርያ ዓብደልመጂድ ተቡን ብወገኑ፡ ንኤርትራን ኣልጀርያን ዝጠምር ሕውነታዊ ዝምድናን 

ምትሕግጋዝን ንምምዕባል ብሽርክነት ንምስራሕ፣ ከምኡ’ውን ሓባራዊ ኣገዳስነት ኣብ ዘለዎም ዞባዊ ጉዳያት ፖለቲካዊ 
ምምኽኻር ንምምዕባል፡ ብወገን ሃገሩ ንዘሎ ድሌትን ቅሩብነትን ኣረጋጊጹ።

ኣብ ዝተፈላለያ ሃገራት ዝነብሩ ኤርትራውያን፡ በዓል ናጽነት ብድምቀት ይጽምብሉ ኣለዉ
ኤርትራውያን ነበርቲ ሱዳን፡ 

ሞንትርያልን ዊኒፐንግን - ካናዳ፡ ዛምብያን 
እስራኤልን፡ መበል 31 ዓመት ጽምብል 
ናጽነት፡ “ንያትና - ናጻ ሕርያና” ብዝብል 
ቴማ ብልዑል መዓርግ ጸምቢሎም።
ኤርትራውያን ነበርቲ ሱዳን፡ ኣባል 

ልኡላዊ ባይቶ ሱዳን ኣሰይድ ኣልሃዲ 
እድሪስ፡ ሚኒስተር ዜናን ባህልን ኣሰይድ 
ገርሃም ዓብደልቃድር፡ ኣመሓዳሪ ዞባ 
ዳርፎር ኣሰይድ ሚኒ ኣርኮ ምናዊ፡ ኣብ 
ሱዳን ዝመደበሮም ዲፕሎማሰኛታት፡ 
ሓለፍትን ወከልትን ዝተፈላለያ 
ፖለቲካውያን ሓይልታት ሱዳንን 
መሓዙትን ፈተውትን ህዝቢ ኤርትራን፡ 
ከምኡ’ውን ሓለፍቲ ኤርትራውያን 
ውዳቤታት፡ መራሕቲ ሃይማኖትን 
ዓበይቲ ዓድን ኣብ ዝተረኽቡሉ፡ ኣብ 
ከተማ ካርቱም ድሙቕ ጽምብል 
ኣካዪዶም።
ኣምባሳደር ዒሳ ኣሕመድ ዒሳ፡ ናጻ 

ሕርያና ንሃገራዊ ረብሓና ኣውሒሱ 
- ክብሪ ሃገራዊ መንነትና ኣብ ዝለዓለ 
ጥርዚ ንያት ከምዝሰቐለ ጠቒሱ፡ 
“ሕላገት ትብዓት፡ ዘይተምበርካኽነትን 
መስዋእትነትን ህዝቢ ኤርትራ ዝዀነት 
ዕለተ-ናጽነትና፡ ንመበል 31 ዓመት 
ብዝለዓለ ፍናንን ሓበንን ከነብዕል 
ንዘብቅዑና ጀጋኑ ሰማእታት፡ ዝለዓለ 
ክብርን ምስጋናን ይኹኖም” ኢሉ።
ኤርትራ፡ ኣብ ውሽጥን ወጻእን ዝነብር 

ህዝባን መሪሕነታን ብዘካየድዎ ሓያል 
መኸተ፡ ንልዕሊ 50 ዓመታት ዘጋጠማ 
ናይ ተጻባኦታት፡ ጎበጣ፡ ረግጺ ሕግን 
እገዳን ሰጊራ፡ ኣብ ዞባውን ኣህጉራውን 
መድረኽ ግቡእ ክብራ ከምዘመስከረት 
ዝጠቐሰ ኣምባሳደር ዒሳ፡ እዚ ዘግህዶ፡ 
ርዝነት ናይ’ቲ መላእ ህዝቢ ኤርትራ 
ህላወኡ ንምርግጋጽ ዝሓለፎ ኣዝዩ 
ጽንኩር ኩነታትን ዝተኻየደ ቃልስን 
ከምዝዀነ ገሊጹ። 

ናይ ክብሪ ዕዱም ሚኒስተር 
ዜናን ባህልን ሱዳን ኣሰይድ ገርሃም 
ዓብደልቃድር ብወገኑ፡ ንህዝብን 
መሪሕነትን ኤርትራ “ዮሃና” ድሕሪ 
ምባል፡ ንታሪኻዊ ዝምድና ክልቲአን 
ኣሓት ሃገራት ዘለዎ ኣድናቖት ብምግላጽ፡ 
ሃገሩ ንስትራተጂካዊ ዝምድናኣ 
ምስ ኤርትራ ብዓቢ ተገዳስነት ከም 
እትጥምቶን፡ ናይ ቀዳምነት ቀዳምነት 
ከምእትሰርዖን ኣረጋጊጹ።
ሓላፊ ህዝባውን ኮማውን ጉዳያት 

ኤምባሲ ኤርትራ ኣቶ እስማዒል 
ሙሳ ብግደኡ፡ ነቲ በዓል ክዉን 
ንምግባር ንዝጸዓቱ ኣካላት ብምምስጋን፡ 
ኣብ ዞባታት ገዳርፍ፡ ከሰላን ፖርት-
ሱዳንን እውን ድሙቕ በዓል ናጽነት 
ከምእተኻየደ ሓቢሩ።  
ማሕበረ-ኮም ኤርትራውያን ኣብ 

ዛምብያ ኣብ ዘገበሮ ጽምብል ድማ፡ ኣቦ-
መንበር ማሕበረ-ኮም ኣቶ ገብረሂወት 
ጴጥሮስ፡ ብረዚን ዋጋ ህይወት ዝተረጋገጸ 
ናጽነት ንምዕቃብ፡ ህዝቢ ኤርትራ 
ሕጂ’ውን ኣብ መኸተ ተጸሚዱ 
ምህላዉ ብምጥቃስ፡ ኣብ’ዚ ሓድሽ 
መዋእል፡ ገስጋስ ህንጸት ሃገር ብዝለዓለ 
ናህሪ ንምድራኽ መብጽዓኦም ከም 
ማሕበረ-ኮም ኣሐዲሱ።   
ኤርትራውያን ነበርቲ ሞንትርያልን 

ዊኒፐንግን - ካናዳ በብወገኖም ኣብ 
ዘካየድዎ በዓል እውን፡ በዓል ናጽነት 
- ድልውነቶም ንዝበረኸ መኸተ 
ብዘረጋገጹሉ ድምቀት ከምዝጸምበልዎ 
ተሓቢሩ።
ኣብ እስራኤል ዝነብሩ ኤርትራውያን 

ብወገኖም፡ ብ21 ግንቦት ብኣሽሓት 
ዝቚጸሩ ተሳተፍቲ ኣብ ዝተረኽቡሉ ስነ-
ስርዓት፡ ብልዑል ድምቀት ኣብዒሎም።
ፈጻሚ ጉዳያት ኤምባሲ ኤርትራ 

ኣብ እስራኤል፡ ኣቶ ሰሎሞን ክንፈ፡ 
ህዝቢ ኤርትራ ናጽነቱ ንምርግጋጽን 

ንምውሓስን ንዝኸፈሎ ክቡር ዋጋ 
ብምዝካር፡ መመሊሱ ዝደምቕ በዓል 
ናጽነት፡ ካብ’ዚ ረዚን ትርጉም’ዚ ዝነቅል 
ምዃኑ ገሊጹ።
ብስም ማሕበረኮም ቃል ዘስመዐ 

መምህር ዘርእዝጊ ጎይትኦም ብወገኑ፡ እቲ 

ጽምብል ምስ ሃገሮምን መንግስቶምን 
ንዘለዎም ጥቡቕ ምትእስሳር ዘንጸባርቑሉ 
ኣገዳሲ ሃገራዊ መደብ ከምዝዀነ 
ብምጥቃስ፡ ጥምረቶም ኣሐዪሎም 
ንዝለዓለ መኸተ ካብኦም ዝሕተት 
ከምዘማልኡ ኣረጋጊጹ። 

እቲ ጽምብል፡ ኣብ እስራኤል 
ብዝነብሩ መንእሰያት ዝቘመት 
ጉጅለ ባህሊ መኸተን፡ ካብ ኤውሮጳ 
ዝመጽኡ ድምጻውያንን ሙዚቀኛታትን 
ብዘቕረብዎ ባህላዊ መደባት ደሚቑ 
ነይሩ።

ካናዳካናዳ

እስራኤልእስራኤል



ሓዳስ   ኤርትራ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ

ዋና ኣሰናዳኢ    
ኣስፍሃ ተኽለማርያም

ኤርምያስ ገብረልዑል
ተስፋኣለም የማነ

 ሰማያዊት ሓይለኣብ
ቤተልሄም ታደሰ

ለይ-ኣውት
ትንሱእ ፍስሃየ
ሳምራዊት ሃብተ

ፍርቱና ኤፍሬም 

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ነፍሰ-ምክልኻልን ተጻዋርነትን ሕማማትኣካላት ወዲ-ሰብ ኣብ ትሕቲ ቀጻሊ 
መጥቃዕትታት ዝተፈላለዩ ሕማማት 
እዩ ዝርከብ። ኣካላትና ክሳብ ዕምርና 
ንውድእ ነዞም ሕማማት ምክልኻል፡ 
ምስ እንጥቃዕ ድማ፡ በብደረጅኡ 
ይፈላለ ይኸውን’ምበር፡ ኣብ 
ምጽዋሮምን ምጥፍኦምን ምስ ተጸምደ 
እዩ። እዞም ንኣካላትና ዝጻብኡ ጓና 
ታህዋስያን - ባክተርያ፡ ቫይረስ፡ 
ጽግዕተኛ፡ ዕሲ ወይ’ውን ናብ መንሽሮ 
ዋህዮ ክኾኑ ይኽእሉ። ኣካላትና ነዞም 
ሕማማት በዲሁ ህይወቱ ክቕጽል ናይ 
ተፈጥሮ መከላኸሊ ጥበብ (መካኒዝም) 
ኣለዎ - ‘ዲፈንስ መካኒዝም’ (def-
fefnsef mefchanisms) ይበሃል። 
እዚ መከላኸሊ ጥበብ’ዚ ናብ ክልተ 
ይምቀል፦ 
* ዘይንጹር/ዘይምዱብ መከላኸሊ 

መካኒዝም (Non-spefcific deffefnsef 
mefchanisms)፡ 
* ንጹር/ምዱብ መከላኸሊ 

መካኒዝም (spefcific deffefnsef 
mefchanisms)፡
ዘይንጹር መከላኸሊ መካኒዝም 

ኣብ ዝተወሰኑ ሕማም ወይ ጉድኣት 
ዘውርዱ ጓና ታህዋስያን ዝተሓጸጽረ 
ኣይኮነን። እዚ መካኒዝም እዚ’ውን 
ንባዕሉ ክልተ ዓይነት እዩ - ቀዳማይ 
መስመር መከላኸሊን ካልኣይ 
መስመር መከላኸልን። 
=> ቀዳማይ መስመር መከላኸሊ 

- ቆርበት ከምኡ’ውን ልፋጫዊ 
መምብራና (Mucous mefmbranefs) 
የጠቓልል። እዚኦም ኣካላትና ዝኾነ 
ብደገ መጉዳእቲ ወይ ሕማም 
ከየጥቅዖ ከም ዕርዲ ይከላኸሉሉ። 
ቆርበት ሰብነት
ቆርበት ወዲ-ሰብ እቲ ዝተረረ 

ላዕለዋይ ዋህዮኣዊ ሽፋን ናይ ሰብነት 
እዩ። እቶም ነቲ ቆርበት ኣቚሞም 
ዝርከቡ ብዋህዮታት ዝተሰርሑ 
ቀጸላታት በብግዚኡ ስለ ዝሕደሱ 

ካብ ዝኾነ ረኽሲ ክከላኸሉ ይኽእሉ። 
ብተወሳኺ፡ ኣብቲ ቆርበት ዝርከቡ 
ጽክታት (glands) ስብሓዊ ኣሲድ 
ዝኣመሰሉ ቅብኣት ስለ ዘመንጭዉ 
ዝኾነ ኣብ ደገኣዊ ኣካላትና ክዓልቡ 
ዝኽእሉ ባክተርያ ከም ዝጠፍኡ 
ይገብር። 
ልፋጫዊ መምብራና 
ልክዕ ከም ላዕለዋይ ሸነኽ ቆርበት፡ 

ግን ኣዝዩ ብዝተራቐቐ ኣገባብ - እዚ 
ልፋጫዊ መምብራና ኣብ ስርዓተ-
እስትንፋስ ኣካላትና ዝርከብ ኮይኑ፡ ካብ 
ደገ ናብ ውሽጢ ኣካላትና ክኣትዉ 
ንዝኽእሉ ሕማም ዘኸትሉ ባክተርያ 
ንምክልኻል ይሕግዝ። ኣብ መናድቕ 
ስርዓተ ምስትንፋስ ኣካላትና ልፋጭ 
ከመንጭዉ ዝኽእሉ ዋህዮታት 
ኣለዉ። እዚ ልፋጭ’ዚ ደቀቕቲ 
ህይወታውያን ናብ ውሽጢ ኣካላትና 
ከይኣትዉ ኣጻዊዱ ይሕዞም። 
=> ካልኣይ መስመር መከላኸሊ - 

ውሽጣዊ ኮይኑ ንከም ‘ሉኮሳይት’ን 
ካልኦትን ዝኣመሰሉ ሕማም ዝከላኸሉ 
ፕሮቲናት የጠቓልል።  
ንጹር መከላኸሊ መካኒዝም - እዚ 

ኣብ ትሕቲ ነፍሰ-ተጻዋርነት (im-
munity) ዝብል ቃል ዝጥርነፍ እዩ። 
ስርዓተ ተጻርነት ሕማም (immunef 
systefm) እምበኣር፡ እቲ ሳልሳይ 
መስመር መከላኸሊ እዩ ዝጥቀስ። 
= ሳልሳይ መስመር መከላኸሊ - 

ማለት ‘ስርዓተ ተጻዋርነት ሕማም’፡ 
ንዝተነጸሩ ብደገ ናብ ውሽጢ ኣካላትና 
መጥቃዕቲ ንዝፍጽሙ ዝተፈላለዩ 
ብዓይንና ዘይረኣዩ ህይወታውያን 
ንምክልኻል ዘገልግል መካኒዝም እዩ። 
ጸረ-ጅን (antigefn) - ናብ ውሽጢ 

ሰብነትና ኣትዩ ሕማም ዘስዕብ ጓና 
ኣካል እዩ። ስርዓተ ምክልኻል ሕማም 
ኣካላትና፡ ሓደ ካብቶም ነዚ ጓና ኣካል 

ኣለልዩ ንምክልኻሉ ጻዕርታት ዘካይድ 
መከላኸሊ መካኒዝም እዩ። እቲ ጸረ-
ጅን መርዚ፡ ቫይረስ፡ ባክተርያ ወዘተ 
ክኸውን ይኽእል። ስርዓተ ምክልኻል 
ሰብነትና እቲ ጸረ-ጅን እንታይ ዓይነት 
ምዃኑ ቀልጢፉ ኣብ ዘለልየሉ 
እዋን ድማ ንምጥፍኡ ተቐላጢፉ 
መጥቃዕቲ የካይድ። 
ሕማም ናይ ምጽዋር ዓቕምና 

ዝጎድኡ ሕማቕ ልምድታት
ብዙሓት ሰባት፡ ጥዕናኦም ብዝግባእ 

ንምሕላው ሸለልትነት ከርእዩ ይረኣዩ 
እዮም። ኣብ መዓልታዊ ህይወትና 
ዘጋጥሙና ከም ነዊሕ ዝጸንሕ ሰዓል፡ 
ድኹም ድቃስ፡ ተደጋጋሚ ድኻም፡ 
ቀጻሊ ሕማም ርእሲ ብእነዘውትሮም 
ሕማቕ ልምድታት ዝሰዓቡ ክኾኑ 
ይኽእሉ እዮም። ኣብ እተካይዶ 
ስርሓት፡ እተዘውትሮ ልምድታት፡ 
እትወስዶም መግብታት ግቡእ 
ምክትታል ዘይትገብር እንተዄንካ 
ናይ ምጽዋር ዓቕምኻ ዝተሓተ 
ክኸውን ዘለዎ ተኽእሎ ዝለዓለ እዩ።  
ሕማም ናይ ምጽዋር ዓቕምና፡ 

ጠንቂ ዝተፈላለዩ ሕማማት ዝኾኑ ናይ 
ደገ ተጻባእቲ ንኣካላትና ከየጥቅዕዎም 
ንምክልኻል ዝሕግዝ ኣገዳሲ ኣሃዱ 
ኣካላትና እዩ። ድኹም ናይ ምጽዋር 
ዓቕሚ ዘለዎም ሰባት ብዝተፈላለዩ 
ሕማማት ብቐሊሉ ዝተጠቕዑ 
ይኾኑ። ንናይ ምጽዋር ዓቕሚ 
ሰብነትና ዘዳኽሙ ገለ ልምድታት 
ንምጥቃስ፦ 
* ምትካኽ፦ ምትካኽ ዋላ ካልኣይ 

ደረጃ ኣትከኽቲ ዝበሃሉ ሰባት 
ንዝተፈላለዩ ሕማማት ዝተቓልዑ 
ምዃኖም ሓካይም ይገልጹ። እዚ 
ድኹም ሕማም ናይ ምጽዋር ዓቕሚ 
ስለ ዘለዎም ብምዃኑ እዩ። እቲ 
ሽጋራ ናይ ምትካኽ ልምዲ ብኣግኡ 
ክቋረጽ እንተዘይተኻኢሉ ንዝተፈላለዩ 
ሕማማት መንሽሮ የቃልዕ።
* ኣልኮላዊ መስተ፦ ኣልኮል፡ ቀንዲ 

ዕማም ጸረ-ጓና ኣካል (antibodiefs) 
ሰብነትና ናይ ምዕናው ባህሪ ኣለዎ። 
ጸረ-ጓና ኣካል (antibodiefs) ሕማም 
ከስዕቡ ዝኽእሉ ባክተርያን ቫይረስን 
ዝኣመሰሉ ናይ ደገ ተጻባእቲ ዝውክሉ 
ዓይነት ዋህዮታት እዮም። ብዙሕ 
ኣልኮላዊ መስተ ተህልኽ እንተዄንካ፡ 
ዝወሓደ ጸረ-ጓና ኣካል ክትውንን 
ትግደድ፡ በዚ ድማ ብቐሊሉ ብሕማም 
ትልከፍ። 
* ውሑድ ምድቃስ፦ ኣካላትና 

ብተፍጥሮኡ ባዕሉ ናይ ምጽጋን፡ 
ብሓድሽ መንፈስ ናይ ምሕዳስ ባህሪ 
ኣለዎ። ሰብነትና እኹል ድቃስ ክረክብ 
እንተዘይክኢሉ፡ ናይ ምጽዋር ዓቕምና 
ምሉእ ብምሉእ ክሰርሕን ክነቅሕን 
ኣይክእልን። ኣብታ እትስዕብ መዓልቲ 
ብደገ ክመጾ ንዝኽእል መጥቃዕቲ 
ድማ ኣይዳለወሉን። እኹል ድቃስ 
ዘይረኸበ ሰብ ንፋጥ ጸረር ጸረር 
ከብልን ሻቡ ብሕማም ሰዓል ክጥቃዕ 
ኣስተብሂልኩም ትፈልጡዶ? እኹል 
ድቃስ ዘይምርካብ ናይ ምጽዋር 

ዓቕምና ከም ዝዳኸም በዚ ብቐሊሉ 
ክንርዳእ ይከኣል። 
* ንነዊሕ ሰዓታት ስምዒታት 

ጸቕጢ ምርኣይ፦ ጸቕጢ ዘለዎ ሰብ፡ 
ምስቲ ዝተዛነየ ህይወት ዝመርሕ 
ሰብ ክነጻጸር እንከሎ፡ ናይ ምጽዋር 
ዓቕሙ ብ20 ሚእታዊት ዝተሓተ 
ከም ዝኾነ ሕክምናዊ ጸብጻባት 
ከነጽሩዎ ክኢሎም እዮም። ንነዊሕ 
እዋን ስምዒታት ጸቕጢ ዘለዎ 
ሰብ ብዝተፈላለዩ ረኽሲ ብቐሊሉ 
ተጠቃዒ እዩ። ሓደ ሰብ ዘለዎ 
መጠን ጸቕጢ ናብ ዝለዓለ ደረጃ 
እንተበጺሑ፡ ኣእምሮኡ ኮርቲሶል 
(cortisol) ዝተባህለ ሆርሞን ብልዑል 
ዓቐን የፍሪ። እዚ ሆርሞን’ዚ ንስራሕ/ 
ዕማም ናይ ‘ቲ’ ዋህዮ (T ceflls) 
የዳኽሞ ወይ’ውን ምሉእ ብምሉእ 
ደው የብሎ። ‘ቲ’ ዋህዮ (T ceflls) 
ንኣካላትና ንዘጥቅዖ ረኽሲ ንምቅላስ 
ኣዝዮም ኣገደስቲ እዮም።
* ብሕቱው ምዃን፦ ብሕትውና 

እንሓንሳብ ከም ወልፊ ክልመድ 
ከም ዝኽእል እዮም ክኢላታት ስነ-
ኣእምሮ ዘመልክቱ። ካብ ምስ ሰብ 
ብምምሕባር (socializef) ዝረኽቡዎ 
ባህታ፡ በይኖም ብምዃን እዮም 

ዝያዳ ዝሕጎሱ። ብጽዑቕ ስራሕ 
ብምጽማድ ወይ’ውን በይንኻ ምዃን 
ብምድላይ፡ እኹል ማሕበራዊ ሱታፌ 
ዘይብሉ ሰብ፡ ትሑት ሕማም ናይ 
ምጽዋር ዓቕሚ ከም ዘለዎ ክኢላታት 
የመልክቱ። 
* ምውስዋስ ኣካላት ዘይምክያድ፦ 

ምውስዋስ ኣካላት ጥዕናኻ ንምሕላው 
ዝሕግዝ ዝበለጸ ኣገባብ እዩ። ምውስዋስ 
ኣካላት ዘይምክያድ ድማ ኣካላዊ 
ብቕዓትካ ተዳኺሙ ንዝተፈላለዩ 
ሕማማት ዝተቓላዕካ ትኸውን። 
ምውስዋስ ኣካላት ዘየዘውትሩ ሰባት፡ 
ክሳብ ብእግሮም ምኻድ ዘይፈትዉ 
ሰባት ዘጠቓለለ እዩ፡ ንሕማም ሽኮርን 
ዝተፈላለዩ ዓይነት ሕማማት ልብን 
ዝተቓልዑ እዮም። 
* ልዑል ዓቐን ሽኮር ምውሳድ፦ 

ሽኮር ጀርምታትን ካልኦት ታህዋስያንን 
ናይ ምቅላስ ዓቕሚ ኣካላትና 
የዳኽም። ኣብ ኣካላትና ዝህሉ መጠን 
ቫይታሚን ‘ሲ’ ናይ ምጥቃእ ጠባይ 
ስለ ዘለዎ ድማ ንሕማም ዝተቓላዕና 
ንኸውን። ቫይታሚን ‘ሲ’ ሕማም 
ናይ ምጽዋር ዓቕምና ንምሕያል 
ዝሕግዝ ዝበለጸ መኣዛ እዩ።
ምንጪ፦ Idefa digefzt

ጽምብል ናጽነት ኣብ ዞባ ዓንሰባ!

መበል 31 ዓመት በዓል ናጽነት - ኣብ 
ዞባ ዓንሰባ፡ ብክብ ዝበለ ድምቀትን ዓጀባን 
ተጸምቢላ። እዛ ክብርትን ድምቕትን 
ኣውደ-ኣመት ኤርትራውያን ዝዀነት 
ዕለት፡ ሎም-ዘበን “ንያትና ናጻ ሕርያና!” 
ኣብ ትሕቲ ዝብል ሃገራዊ ቴማ፡ 
ንኽብራ ብዘንጸባርቕ ዝተፈላለየ 
ምድላዋትን ንጥፈታትን እያ ተጸምቢላ።  
ኩላተን ንኡሳን ዞባታት ዞባ ዓንሰባ፡ ካብ 

መፋርቕ ወርሒ ሚያዝያ ጀሚሩ ክሳብ 
ዕለት 22 ግንቦት ኣብ ዘሎ መዓልታት፡ 
ብደረጃ ዓዲ ክሳብ ምምሕዳር 
ከባቢታትን ሓውሲ ከተማታትን፡ ጽሬት 
ከባብን ምግራብን ዝኣመሰለ ዝተፈላለየ 
ማእቶታዊ ንጥፈታትን ስነ-ጥበባዊ 
ምርኢታትን ብምስላሳል እየን ድሙቕ 
ቅነ-ናጽነት ኣሕሊፈን። ብፍላይ ኣብ 
ሸውዓተ ምምሕዳራዊ ከባቢታት ከተማ 
ከረንን ማእከል ንኡሳን ዞባታትን፡ ካብ 
ዕለት 18-24 ግንቦት ኣብ ዘሎ መዓልታት፡ 
ብውዱብን ቅርጡውን ኣገባብ ተዛኒቑ 
ዝቐረበ ውቁብ መደባት ተኻይዱ።
ከም ዝፍለጥ፡ ኣብ ዝሓለፈ ክልተ 

ዓመታት ለበዳ ኮሮና ቫይረስ ብዘስዓቦ 
ውሸባን ሓቢርካ ናይ ዘይምጽምባል 
ኩነታትን፡ በዓል ናጽነትና ከም’ቲ ዝድለ 
ክንጽምብል ኣይከኣልናን። ሎምዘበን 
ግን እቲ ስግኣት መሊኡ ተቐንጢጡ’ኳ 
እንተ ዘይተባህለ፡ ብተዛማዲ መጠናዊ 
ጥንቃቐታት እናተገብረ ክጽንበል 
ተኻኢሉ እዩ። 
ነዛ ልዕሊ ኩለን ሃገራዊ በዓላትና 

ዝበረኸት ዕለተ ናጽነት ንምጽንባል 
ዝበቕዕ መደባት ንምድላው፡ ብደረጃ 
ዞባ ብዙሕን ሕብራውን መደባት 
እዩ ተሰላሲሉ። ነቲ ሃ.ማ.መ.ተ.ኤ፡ 
ብምትሕብባር ጨ/ሚ/ትምህርቲ ዞባ 
ዓንሰባ ካብ መወዳእታ ወርሒ ሚያዝያ 
ጀሚሩ፡ ኣብ ኩላተን ንኡስ ዞባታት 
ዘሰላሰሎ ዝተፈላለየ ጐስጓሳትን ንንባብ 
ዘተባብዕ መደባትን ውድድራትን ስዒቡ፡ 
ካብ ዕለት 5 ክሳብ 8 ግንቦት ኣብ ከተማ 
ከረን ድሙቕ ቅነ መጻሕፍቲ ተኻይዱ። 
ጐድኒ ጐድኒ’ዚ እውን ብህቡባት 

ሃገራውያን ደረስቲ ኣብ ዕላል ታሪኽን 
ምውራስ ተመኩሮ ንመንእሰያትን 
ዘተኮረ መሳጢ ሰሚናራት ተዋሂቡ። 
መዛዘሚ ናይ’ቲ ብጨ/ሚ/ትምህርቲ 
ዞባ ዓንሰባ ተወዲቡ ኣብ ኩለን ንኡስ 
ዞባታት፡ ኣብ ኩሉ ዓይነት ስፖርትን 
ደረጃታት ትምህርትን (መባእታ 
ማእከላይን ካልኣይን ደረጃታት) 

ሪፖርታዥ

ገርጊስ ፍቓድ
ዝተዘርግሐ ስፖርታዊ ውድድራት ቅነ 
ተመሃሮ፡ ካብ 17 ክሳብ 21 ግንቦት ኣብ 
ከተማ ከረን ተኻይዱ። 
ብዕለት 21 ግንቦት ድሕሪ ቀትሪ ኣብ 

ስታድዩም ከረን ብባህላውን ስነ-ጠበባውን 
መሰናድኦታት ደሚቑ ኣብ ዝተኻየደ 
ናይ መዛዘሚ ጽንብል፡ ዕዉታት ዝዀና 
ንኡስ ዞባታትን ብውልቂ ጸብለልታ 
ዘርኣዩ ደቂ-ተባዕትዮን ደቂ-ኣንስትዮን 
ስፖርተኛታት ተመሃሮን፡ ካብ ኢድ 
ኣመሓዳሪ ዞባ ዓንሰባ ኣምባሳደር 
ዓብደላ ሙሳ፡ ጸሓፊ ህ.ግ.ደ.ፍ ዞባ 
ዓንሰባ ኣቶ ሃይለ ተወልደብርሃን፡ 
ኣስመራ ካብ ዝመደበሮም ሓለፍቲ 
ሚኒስትሪ ትምህርትን ኮሚሽን ስፖርትን፡ 
ከምኡ’ውን ላዕለዎት ሓለፍቲ ዞባ 
ዝተዳለወሎም ሽልማት ተቐቢሎም።
ብኣጋጣሚ ዝኽሪ መበል 31 ዓመተ-

ናጽነት ካብ ዝተኻየደ ተደራቢ ድሙቕ 
ጽንብላት፡ ብልዑል ስነ-ጥበባዊ ብቕዓት 
ንባህሊ፡ ባህርያዊ ኣከባብን ጽባቐን ዞባ 
ዓንሰባን ብዘንጸባርቕ ኣገባብ ብቛንቋ 
ትግረ “ሞዳይ ሓበን!” (ዓዲ ሓበን) 
ዘርእስታ ክሊፕ፣ ብቛንቋ ብሊን 
“ምንጅዋ” (ተሃራፊት) ዘርእስታ 
ክሊፕ፡ “ከረን ጻዕዳ!” ብዝብል ኣርእስቲ 
ዝተዳለወት ንሓፈሻዊ ድሕረ-ባይታ 
ከረን እትገልጽ ናይ መጀመርያ ሰነዳዊት 
ፊልም፡ ብዕለት 20 ግንቦት ኣብ ኣዳራሽ 
ምምሕዳር ዞባ ብሓባር ምመራቐን እዩ። 
ብሓፈሻኡ እቲ ብተመሃሮ፡ 

መንእሰያትን ስነ-ጥበበኛታትን ንኽብሪ 
በዓል ናጽነት ዝተኻየደ ባህላውን 
ስነ-ጥበባውን መደባት በብደረጃኡን 
ምድቡን ካብ መጀመርያ ወርሒ 
ግንቦት ጀሚሩ ክካየድ ዝቐነየ ኰይኑ፡ 
ካብ ዕለት 20 ክሳብ 22 ግንቦት እዩ 
ተሰላሲሉ። 
ርእሰ-ከተማን ዞባ ዓንሰባ ዝዀነት ከተማ 

ከረን፡ ንመበል 31 ዓመተ ጽንብል ናጽነት 
ንምብዓል ብዙሕ ምድላዋት ዝተገብረሉን 
ባህታ ዝፈጥርን ንጥፈታት እያ ኣካይዳ። 
ካብ ወርሒ ሚያዝያ ጀሚሩ መብዛሕቱ 
ኣብ ማእከል ከተማ ዝርከብ ትካላትን 
መንበሪ ገዛውትን ብሓዲሽ ሕብሪ 
(ቦያ) ተለኽዩን ማዕሪጉን። ኣብ ዓበይቲ 
ጐደናታትን የማነ-ጸጋም ጽርግያታትን 
ናይ’ታ ከተማ ዝርከብ ኣግራብን ኣዕኑድ 
ኤለክትሪክን እውን ታሕተዋይ ክፋሉ 
ብስሙር ጻዕዳ ኖራ ስለ ዝተለኽየ፡ ቀትሪ 
ይኹን ለይቲ ነታ ከተማ ፍሉይ ውቃበ 
ሂቡዋ። ብፍላይ እታ ኣብ ሕምብርቲ 
ከተማ ከረን እትርከብ ሸውዓተ ጨናፍር 
ጐደናታት ዘለዋ ጂራ ፍዮሪ፡ ካብ ጫፍ 

ንጫፍ ተተሓሒዙ ብዝተሰቕለ ዓበይትን 
ንኣሽቱን ሃገራዊ ባንዴራታትን ሕብራዊ 
መብራህትን ማዕሪጋ፡ ከም ስልምቲ ገዛ 
መርዓት መሲላ ቀንያ። 
ኣብ ኩሉ ጐደናታት ብሕብራዊ 

ቀለማት ኣብ ኣጭርቕቲ ዝተወቀጠ 
ንኽብሪ ናጽነት፡ ታሪኽ፡ መኸተን 
ልምዓትን ኤርትራ ዘንጸባርቕ ዝተፈላለየ 
ጭርሖታት ተሰቒሉ ኣሎ። ብዘይካ’ቲ 
ብመጒልሒ ድምጺ ኣብ ቀንዲ ማእከል 
ጐደናታት ከረን ክፍኖ ዝቐነየ ሃገራዊ 
ደርፍታት፡ ካብ ዕለት 23 ግንቦት ናይ 
ምሸት ጀሚሩ ክሳብ ወጋሕታ፡ ኣብ 
ጂራ ፍዮሪ ሰንትራል ብጉጅለ ባህሊ 
ሃ/ማ/መ/ተ/ኤ ዞባ ዓንሰባን ጉጅለ ባህሊ 
እዚ ህዝባዊ ሰራዊት በኒፈርን ዝቐረበ 
ቀጥታዊ መድረኽ ባህላዊ ምርኢት 
ደርፍታትን ድራማታትን ነቲ ክቡር 
ጽምብል ብዝያዳ ኣወዓዊዑዎ እዩ። 
ኣብ ልዕሊ’ቲ ኣብ ማእከል 

ከተማ ብተመሃሮን መንእሰያትን 
ክካየድ ዝቐነየ መሳጢ ስነ-ጥበባውን 
ባህላውን መሰናድኦታትን ስፖርታዊ 
ውድድራትን፡ ካብ ዕለት 20 ክሳብ 23  
ግንቦት፡ ኣብ ሸውዓተአን ምምሕዳራዊ 
ከባቢታት ከረን በብዓይነቱን ዝኑቕን 
ባህላውን ስነ-ጥበባውን ዘጠቓለለ ድሙቕ 
ጽምብላት ኮማዊ ዳሳት ተኻይዱ። 
ብፍላይ ኣብ ምም/ከባቢ 05 ዕለት 

22 ግንቦት ካብ ሰዓት 9:00 ናይ 
ረፍዲ ጀሚሩ ኣብ ዝተኻየደ ጽምብል፡ 
ካብ ከባቢ መጋርሕ ዝተበገሱ ኣግማል 
ብዘጋልቡ፡ ከምኡ’ውን ሴፍን ኲናትን 
ብዝሓዙ ምሩጻት ወናማት ባህላዊ ደበላ 
ዝተመርሑ ጨፈርትን ደበልትን ከም 
ወራድ መርዓ እናተለሃዩ ኣብ ቦታ ጽንብል 
በጺሖም። ንደበልቲ ኣቦታት ስዒቦም ከኣ 
ናይ ቤት ትምህርቲ መዋእለ ህጻናት 

‘ሳድነሪ’ (ተስፋ ጽባሕ) ናይ ትሽዓቲአን 
ብሄራትና ህጻናት፡ ያታዊ ክዳን፡ ያታዊ 
ዕጥቕን ክዳንን ተጋደልቲ፡ ከምኡ’ውን 
ንይከኣሎን ዋርሳይን ኣባላት ሓይልታት 
ምክልኻል ኤርትራ ዝውክል ኣልባሳት 
ወድዮም ብመሳጢ ኣገባብ ተሰሪዖም 
እናተላሃዩ ኣትዮም። 
ኣብ ኣፍደገ ናይ’ቲ ኮማዊ ዳስ 

ብምስሊ ግሎብ ብስነ-ጥበባዊ ኣገባብ 
ኣብ ዝተዳለወት ዘዋሪት ዓባይ ክቢ፡ 
ብኹሉ ወገናታ ንትሽዓቲአን ብሄራትና 
ዝውክል ምስልታት ዝሓዘ መሳጢ 
ምርኢት ነይሩ። እታ ወካሊት ምስሊ 
ብናይ ክብሪ ዕዱም ጸሓፊ ህ/ግ/ደ/ፍ 
ዞባ ዓንሰባ ኣቶ ሃይለ ተወልደብርሃን 
ተመሪቓ ድሕሪ ምኽፋታ፡ በቶም ምስሊ 
ዕምባባ ሎሚ ዝዀኑ ህጻናት ትሽዓቲአን 
ብሄራትናን ብሓጸርቲ ሙዚቓ ዝተሰነየ 
ትልሂት ቀሪቡ። ብዘይካ’ዚ እውን ብላዛ 
እቶም ህጻናት፡ ብቛንቋታት ትግርኛ፡ 
ብሊንን ትግረን ዝቐረበ ንዕለተ-ናጽነት 
ዝገልጽ ግጥምታት ንዕዱማት ተሳተፍቲ 
ጽምብል ካብ ዝመሰጠ እዩ። 
ኩላቶም ኣብ ቦታ ጽምብል ዝነበሩ 

ዕዱማትን ኣቕረብቲ መደባትን፡ 
ብሳሙና ኣእዳዎም ተሓጺቦም፡ ረስኒ 
ኣካላቶም ተዓቒኑ፡ ማስክ ተዓዲሎም 
ከም ዝኣትው ይግበር ምንባሩ ኸኣ፡ ነቲ 
ጨሪሱ ዘይተወገደ ለበዳ ኮቪድ- 19 
ሸለል ክንብል ከም ዘይግበኣና ዘዘኻኽር 
ዕቱብ ተበግሶ ብምዃኑ ዝነኣድ ተግባር 
እዩ።
ወግዓዊ መዛዘሚ ጽምብል መበል 31 

ዓመተ-ናጽነት ዞባ ዓንሰባ፡ ብዕለት 23 
ግንቦት ድሕሪ ቀትሪ ኣብ ስታድዩም 
ከረን ተሰላሲሉ። ሰዓት 3:00 ድሕሪ 
ቐትሪ ብመደብ ዝክረ ሰማእታት ምስ 
ተመወሰ፡ ብሃ/ማ/መ/ተ/ኤ እትእለ 
ጉጅለ ቀያሕቲ ዕምባባ፡ ናይ ግዜ 
ገድሊ ሰውራዊ ደርፍታትን ትልሂትን 
ብምድጋም ንተዓዘብቲ ዝመሰጠን 
ተዘክሮታቶም ዘሓደሰን መደባት 
ኣቕሪባ። ቀጺሉ ድምጻዊ ግርማጽዮን 
ገብረስሉስ ብቋንቋ ብሊን “ኣክነዂንኪ” 
(ንኾነልኪ) እትብል መሳጢት ደርፊ 
ድሕሪ ምቕራቡ፡ ኣቦ መንበር ኣወሃሃዲ 
ሽማገለ በዓላት ዞባ ዓንሰባ ዳይረክተር 
ጀነራል ክፍሊ ባህልን ስፖርትን ኣቶ 
ስራጅ ሓጂ፡ ነቲ በዓልን ምድላዋቱን 
ዝምልከት መደረ ኣስሚዑ። 
ኣቶ ስራጅ ኣብ መደረኡ “ሰብኣዊ፡ 

ሃገራውን ፖሎቲካውን መሰልና 
ንምርግጋጽ ልዕሊ 4 ወለዶታት 
ዝቐጸለ ተኸታታሊ ጭቆና መግዛእቲ 
ብምብዳህ፡ ኣብ ዝተናውሐ መሪር 
ሓርነታዊ ኲናትን ምውሓስ ሃገርን 

ከይተሓለልና ረዚን ዋጋ ከፊልና። 
ሳላ’ዚ መዘና ኣልቦ ክቡር መስዋእትን 
ኣካላዊ ስንክልናን ምክፋልና ኸኣ፡ 

ሃገርና ኤርትራ ልኡላዊነታ ዘኽበረት 
ኣካል ማሕበረሰብ ዓለም ክትከውን 
በቒዓ”ኢሉ። ቀጺሉ’ውን ንድምቀት’ቲ 
ጽምብል ዘድልን ዝግባእን ምድላዋት 
ንምግባር 10 ኮሚተታት ቆይመን፡ 
ንልዕሊ ወርሒ ዝኸይድ ጽዑቕ 
ንጥፈታት ከም ዝተወደበን ዝተሰርሐን 
ገሊጹ።
ቀጺሉ ወግዓዊ መልእኽቲ ናይ’ቲ 

ብደረጃ ዞባ ዝተገብረ በዓል ዘቕረበ 
ኣመሓዳሪ ዞባ ዓንሰባ ኣምበሳደር 
ዓብደላ ሙሳ፡ ብሰንኪ ዓመጽትን 
ውዲታውያን ተጻባእትን ህዝብን ሃገርን 
ኤርትራ ዝሰገርዎ ብድሆን ዘመዝገብዎ 
ዓወትን ብዝርዝር ድሕሪ ምትንታን፡ 
“መኸተና ኣንጻር ግዳማዊ ተጻብኦታት 
ከምኡ’ውን ጽንዓትን ልምዓትን ኤርትራ 
ንኸይረጋገጽ እከይ ክፍሕሱ ከይደቐሱ 
ዝሓድሩ ታሪኻውያን ጸላእትና 
ውዲታቶም ንምዅላፍ፡ ታሪኽና - 
ታሪኽ ቅያ ንሓርነትን ታሪኽ ጅግንነት 
ንምኽባር ልኡላውነትን ስለ ዝዀነ 
ሕጂ’ውን ዝመጽአ እንተ መጽአ ሓንቲ 
ኢድና ንምክልኻል፡ ሓንቲ ኢድና 
ድማ ንልምዓት ብምውፋር ራእይናን 
ባህግናን ካብ ምትግባር ኣይክንዕገትን 
ኢና” ኢሉ።
ኣብ’ቲ ኣብ ስታድዩም ዝተገብረ 

ሕብራዊ ስነ-ጥበባውን ባህላውን 
መደባት ዝቐረበ ድራማን ግጥምታትን፡ 
ብቋንቋታት ትግርኛ፡ ትግረን ብሊንን 
ተዛኒቁ ዝቐረበ ደርፍታትን ትልሂትን 
ኣዝዩ መሳጢ ነይሩ። ንኽብሪ’ቲ 
በዓል ካብ ኣስመራ ዝመጹ ገዳይምን 
ህቡባትን ድምጻውያን ተስፋይ መሓሪ 
(ፍሒራ)፡ ከዲጃ ኣድምን ኢብራሂም 
ጎረትን፡ ምስ’ቶም ውልዶ መንእሰያት 
ተላፊኖም ዘቕረብዎ ደርፍታት ድማ 
ነቲ ጽምብል ዝያዳ ዘማዕረገ ነይሩ። 
ኣብ ምዝዛም’ቲ መደብ፡ ንበዓል ናጽነት 

ንምምዕራግ በብምምሕዳር ከባቢታት 
ዝተገብረ ምድላዋት ብምውድዳር፡ 
ብደያኑ ተመምዩን ነጥቢ ተዋሂቡዎን፡ 
ምምሕዳር ከባቢ 05 ቀዳመይቲ ኰይና 
ብምዕዋታ፡ ካብ ኢድ ኣመሓዳሪ ዞባ 
ዘዋሪት ዋንጫን ገንዛባዊ ሽልማትን 
ክትቅበል እንከላ፡ ካልኣይትን ሳልሰይትን 
ዝወጽኣ ምምሕዳራዊ ከባቢታት 06ን 
01ን እውን መተባብዒ ሽልማት 
ተዋሂበን። ድሕሪ ምዕዳል ሽልማት፡ 
ቶርታ በዓል ናጽነት ናይ ምቝራስ 
ስነ-ስርዓት ምስ ተኻየደ፡ ብሃገራዊ 
መዝሙር ወግዓዊ ምዝዛም ናይ’ቲ 
ጽምብል ኰይኑ።

ጽምብል ናጽነት ኣብ ዞባ ጋሽ-ባርካ!
ኣብ ዞባ ጋሽ ባርካ፡ ምምሕዳራትን 
ኣካላት መንግስትን ግንባርን 
ብሕፈሻ፡ ክፍሊ ባህልን ስፖርትን 
ድማ ብፍላይ - ምስ መንግስታውያን 
ማሕበራትን ሰራዊትን ብምውህሃድ 
እዮም፡ ጽምብል ንጽነት ንምድማቕ 
- ካብ መጀመርታ ወርሒ ሚያዝያ 
ጀሚሮም ምድላዋቶም ከጻፍፉ 
ጸኒሖም።
እቲ ስነ-ጥበባዊ መሰናድኦታት፡ 
ልምዓታዊ ንጥፈታት፡ ስፖርታዊ 
ውድድራት ምሽላም ጎደናታትን 
ካልኦት መደባትን ኣካቲቱ ክሳብ 
ምምሕዳር ከባቢታት ብምውራድ 
ክካየድ ዝቐነየ ምድላዋት ምስ 
ተጻፈፈ፡ ብ22 ግንቦት ብደረጃ 
ዞባ ጋሽ-ባርካ ድሙቕ ጽምብል 
ተኻይዱ።
ኣብ’ቲ ጌና መሊኡ 
ንዘይተቐንጠጠ ስግኣት ለበዳ ኮሮና 
ቫይረስ ኣብ ግምት ብዘእተወ 
ኣገባብ ዝተኻየደን፡ ኣመሓደርቲ፡ 
ላዕለዎት ኣዘዝቲ ሰራዊትን ግንባርን 
ህዝብን ዝተሳተፍዎን ጽምብል፡ 
ትርጉሙን ርዝነትን ዋጋ ናጽነት 
ዘንጸባርቑን ንመኸተን ልምዓትን 
ዝድርዑን ዝተፈላለዩ ስነ-ጥበባዊ 
መሰናድኦታት ክቐርቡ እንከለዉ፡ 
ኣቦ-መንበር ሽማግለ በዓላት ዋና 
ዳይረክተር ክፍሊ ባህልን ስፖርትን 
ዞባ ጋሽ-ባርካ ኣቶ እድሪስ ሳልሕ 
ድማ፡ ነቲ ጽምብል ብደረጃ 
ዞባ ንምድማቕ ንዝተዓሙ 
ንጥፈታትን ውጽኢቱን ዝምልከት 

ቀዳዊ ተወልደ

ኣ/ዜ/ዞ/ጋሽ-ባርካ

ዝርዝራዊ መብርሂ ሂቡ። 
ኩሎም ክካየዱ ዝጸንሑ 
ምድልዋት፡ ብልዑል ውህደትን 
ኣበርክቶን ህዝቢ፡ ምምሕዳራት፡ 
ሰራዊት፡ ኣካላት መንግስትን 
ተጻፊፎም - ህዝቢ በብምምሕዳር 
ከባቢኡ ተወዲቡ ካብ 17 ክሳብ 
24 ግንቦት ዝቐጸለ ድሙቕ በዓል 
ከካይድ ከምዝቐነየ ኣረዲኡ።  
“24 ግንቦት መዓልቲ ሓበን፡ 
መዓልቲ ተወፋይነት፡ መዓልቲ 
ጽንዓትን መኸተን ኣብ ርእሲ 
ምዃና፡ ልኡላውነትና ብምውሓስ 
ድልዱል ዝሰረቱ ልምዓታዊ ገስጋስ 
ንምምዝጋብ ቃል እንኣትወላ 
ዕለት’ያ” ዝበለ ኣመሓዳሪ ዞባ ጋሽ-
ባርካ ኣምባሳደር ማሕሙድ ዓሊ 
ሕሩይ ድማ፡ ኣብ ውሽጥን ወጻእን 
ዝነብር ህዝቢ ኤርትራ፡ ዕለት ናጽነቱ 

ብድምቀት ዝጽምብለሉ ምኽንያት፡ 
ናጽነት ምምጻእን ንምውሓስን 
ዝተኸፍለ ረዚን ዋጋ ብዕምቆት 

ጽምብል ናጽነት፡ ኣብ ደቡባዊ ቀይሕ ባሕሪ!

ኣብ ዞባ ደ/ቀ/ባሕሪ፡ ብደረጃ ንኡሳን 
ዞባታትን ብደረጃ ዞባን ንዝካየድ ጽምብል 
በዓል ናጽነት ንምድማቕ፡ ካብ መፋርቕ 
ወርሒ ሚያዚያ እዩ ንጥፈታት ጀሚሩ። 
ባህላዊን ስፖርታዊን ንጥፈታት፡ መደባት 
ኮማዊ ዳሳት፡ ምርኢት ኤግዚቭሽን፡ ስነ-
ጥበባዊ ምርእታት ዝሓቘፉ መደባት 
ንምውህሃድ፡ ኮሚቴታት ኣብ ጽዑቕ 
ስራሕ እየን ተጸሚደን ቀንየን። 
ብመሰረት ዝተሰርዐ መደብ፡ ካብ 

13-15 ግንቦት ብደረጃ ንዞባ ኣራዕታ፡ 
ኣብ ምምሕዳር ከባቢ ኣለቲ ዝተኻየደ 
ንስፖርታዊን ባህላዊን ንጥፈታት እዩ 
ፈሊሙ። ህዝቢ ብሓፈሻ መንእሰያት ድማ 
ብፍላይ - ብብዝሒ ዝተሳተፍዎ ድሙቕ 
መደብ ድማ ተኣንጊዱ።
ዝሰዓበ ኣብ ሞንጎ ተማሃሮ ካልኣይ 

ደረጃ ኣብያተ ትምህርትን ሰራሕተኛታት 
መንእሰያትን - እቲ ካብ 17-20 ግንቦት 
ዝተኻየደን ሓያል ተወዳዳርነርት 
ዝተራእዮን ታሪኽ ጠቀስ ውድድር 
ሓፈሻዊ ፍልጠት እዩ። ኣብ ከተማ ዓሰብ። 
ብ21 ግንቦት ድማ፡ ብድረጃ ን/ዞባ ደቡብ 
ደንካሊያ ኣብ ሓርሲለ ብተመሳሳሊ ኣገባብ 
ህዝቢ ምስ ኣብ ከባቢኡ ዝርከቡ ኣባላት 
ሓይልታት ምክልኻል ዘካየዶን፡ ብባህላዊን 
ስፖርታዊን ንጥፈታት ዝደመቐን በዓል 
ነይሩ።
ኣብ ተመሳሳሊ ዕለት፡ ህዝቢ ከተማ 

ዓሰብ ዘዳለዎ ኮማዊ ዳሳት ነይሩ። ነቲ 
ኣብ ሰለስቲአን ምምሕዳራት ከባቢ 

ዝተኻየደ መደብ ኮማዊ ዳሳት፡ ኣማሓዳሪ 
ዞባ ደ/ቀ/ባሕሪ ኣምባሳደር መሓመድ 
ስዒድ ማንታይን ሓለፍቲ ዝተፈላለዩ 
ኣካላት መንግስትን ግንባርን ክሳተፍዎ 
እንከለዉ፡ ህዝቢ እኽለ ማይን ዝተፈላለዩ 
ባህላዊ ንጥፈታትን ብምድላው ነቲ በዓል 
ድምቀት ሂብዎ።
ብ23 ግንቦት ድማ፡ እቲ ፍሉይ 

ምድላዋት ዝተኻየደሉ ስነ-ስርዓት ወግዓዊ 
በዓል ብደረጃ ዞባ እዩ። መበል 31 ዓመት 
በዓል ናጽነት ብደረጃ ዞባ ደ/ቀ/ባሕሪ 
‘ንያትና - ናጻ ሕርያና’ ብዝብል ቴማ፡ 
ኣብ ከተማ ዓሰብ - ኣብ ሰዓታት ናይ 
ንግሆ ተጸምቢሉ።
እቲ ኣማሓዳሪ ዞባ ደ/ቀ/ባሕሪ ኣምባሳደር 

መሓመድ ስዒድ ማንታይ፡ ሱልጣን 
ራሓይታ ዓብዱልቃድር ዳዉድ፡ ሓለፍቲ 
ዝተፈላለያ ኣካላት መንግስትን ግንባርን 
ብርክት ዝበለ ህዝብን ኣባላት ሓይልታት 

ምክልኻልን ዝተሳተፉዎ ጽምብል፡ 
ብዝተፈላለዩ ባህላዊ መሰናድኦታት 
ዝደመቐ ነይሩ።
ኣማሓዳሪ ዞባ ደ/ቀ/ባሕሪ ኣምባሳደር 

መሓመድ ስዒድ ማንታይ፡ “24 ግንቦት 
ካብ ድቕድቕ ጸላም ናብ ድሙቕ ብርሃን 
ዘሰጋገረት ክብርቲ ዕለት ብምዃና’ዩ ህዝቢ 
ኤርትራ ኣብ ውሽጥን ወጻኣን ንኽብራን 

ርዝነታን ብዝምጥን ኣገባብ ከብዕላ ዝረአ 
ዘሎ” ኢሉ።
ብልዑል ተስፋ ዝጀመረ ጉዕዞ ናጽነትትና 

ንምዂለፍ፡ ብዙሕ መሰናኽላት ዝሓለፎ 
ግዳማዊ ተጻቦኦታትን ቅሉዕ ወራራትን 
- ሳላ ንጹር ራእይናን ቅኑዕ መስመርናን 
ክምከት ከምዝኸኣለ ብምምልካት ከኣ፡ 
በዚ ነብስና ከይጠበርና ንጡፍ መኸተናን 
ድሉውነትናን ክንድርዕ ከምዝግባእ 
ኣዘኻኺሩ።
ዋና ዳይረክተር ክፍሊ ባህልን ስፖርትን 

ዞባ ደ/ቀ/ባሕሪ ወ/ሮ ሓዋ መሓመድ ድማ፡ 
ነቲ በዓል ንምድማቕ ካብ ምምሕዳር 
ከባቢታት ኣትሒዝካ ክሳብ ብደረጃ ዞባ 
ንዝተገብረ ምድላዋት ዘርዚራን፡ ንምዕዋቱ 
ኣበርክቶ ንዝገበሩ ኣካላት መንግስትን 
ህዝብን ኣመስጊናን።
እቲ ጽምብል፡ ኣብ ከተማ ዓሰብ ከም 

ልሙድ - ክሳብ 26 ግንቦት፡ ማለት ክሳብ 
ዕለተ-ምሕራር እታ ከተማ፡ ኣብ ቀጽሪ ራስ 
ጎንቦ ብዝተኻየዱ ባህላዊን ስነ-ጥበባዊን 
ንጥፈታት ማዕሪጉ ቀንዩ።

ኣሕመዳኒ መሓመድ
ኣ/ዜ/ደ/ቀ/ባሕሪ 

ተገንዚቡ - ሕድሪ ሰማእታት 
ንምፍጻም ዘለዎ ናጻ ሕርያናን 
ዘይተምበርካኽነትን ብዘንጸባርቕ 

ቴማ ተሰንዩ ብድምቀት ከም 
እተኻየደ ገሊጹ።
ምርግጋጽ ሃገራዊ ድሕነትናን 
ሰላምን ርእሲ ኩሎም ቀዳምነታት 
ዝስራዕ ብምዃኑ፡ ብጥሙር ናይ 
ክተት መኸተ ኩሉ-መድያዊ ሱታፌ 
ክረጋገጽ መድረኽ ዝጠልቦ ግዴታ 
ምዃኑ፡ ኣምባሳደር ማሕሙድ ዓሊ 
ሕሩይ ኣገንዚቡ። 
ማዕረ ማዕረ ሰላምን ድሕነትን ናይ 
ምውሓስ ተልእኾ፡ ሕርሻዊ እቶትን 
እቶታውነትን ንምዕባይ፡ ሃብቲ እንስሳ 
ንምስሳን፡ ማሕበራዊ ኣገልግሎት 
ንምስፋሕን ንምምሕያሽን፡ ብርሰት 
ኣግራብ ንምግታእን ግብሪ 
መንግስቲ ንምእካብን ካልኦት 
መደባት ልምዓት ንምዕዋትን፡ 
ብጽፉፍ ኣወዳድባ ዓቕሚ ሰብን 
ምሕደራ ጸጋታትን ዝተደገፈ ጻዕሪ 
ክግበር ድማ ኣዘኻኺሩ።

ሪፖርታዥ

እቶም ምዑታት ማሕዮ

እቶም ኣርባዕተ ሰባት ኣብ’ታ ለይቲ 
እቲኣ ከም ዝሃደሙ ተፈልጠ። ቦታኦም 
ክትካእ ስለዝነበሮ፡ ካብ’ቶም ዘይተወዛዕና 
ብምባል ዘዕገርግሩ ዝነበሩ ተወሰኹ። 
ሓደ ካብኣቶም ጐይትኦም ጸጋይ 
(ወዲ ጋይም)፡ እዞም ብጾት ዘይከም’ቲ 
ንኡስ ዕድመኦም፣ ነቶም ብድሕሪኦም 
ዝሰዓብና ኣብ ከባቢ ዕድመኦም ዝነበርና 
ብብዙሕ መንገዲ ኣርኣያ ኰይኖምናን 
ጸልዮምናን እዮም። ብውልቂ ካብ’ቶም 
ድሒሮም ዝመጽኡ ኣነ ቅድም 
ስለዝበልኩ፡ ዝያዳ ከሲበሎም እየ። ብዙሕ 

ክገብሮን ክኾኖን ዘለኒ ካብኣቶም ርእየ 
እየ። እቲ ዝነበርክዎ ገዛን እቲ ገድልን 
ዝጠልቦ ምሂሮምኒ እዮም። ረድዮ 
ርክብ የብሩዩኻ ሃባ እንተበልካዮም 
መታን ከይህቡኻ፣ ‘ኣብ ዝባነይ እንከላ 
ተራኸብ’ እያ መልሶም። ስእነት ድቃስ 
ነዊሑካ ቁሩብ ቀም ከተብል ረድዮ 
ዝሕዙልካ፣ ነቲ ቀሊል ቀሊል ረድዮ 
ከፊትካ እንታይ ኣሎ ኢልካ ምሕታትን 
ምስ ዝድለ ኣካል ምርኻብን እውን 
ኣይጠፍኦምን። በቃ ከይዶም ድፋዕ 
ኣትዮም ኣብ’ቲ ከናለታትን መታዀሲ 
ጁባታትን ምስ ተሰዂዑ ኣበይ ከም 
ድልየትና ክንራኸብ ክንነፋፈቕ ኢና። 
       ሓደ መዓልቲ፡ ቦጦሎኒ 

ክልተ ናይ በዓል መሓሪ ዑቕባዝግን 
ወዲ ሃንስን ኣኼባ ስለዝነበራ፡ ንታባ 
ሕረት ደየብና። ኣነ ምስ እምበቲቶ 
ምልክቱ ስለ ዝነብርኩ እየ ናብኡ 
ዝመጻእኩ። እምበቲቶ - “ኣብዚ 
ኰይንካ እናተራኸብካ ኣኼባ ክትሳተፍ 
ትኽእል ኢኻ” በለኒ። ክሳብ ሽዑ ዝኾነ 
ሰብ ኣብ ዘይምልከቶ ወይ ዘይኣሃዱኡ 
ከምዘይሳተፍ እየ ተረዲኤዮ ነይረ። 
ገና’ውን ጋሻ ነቲ ገድሊ’የ ዘለኹ። 
ርብዒ ዓመት ዝገበርኩ ተጋዳላይ። ነቲ 
ድፋዕ ከኣ’ሞ ሽዑ’የ እግረይ ዘንብረሉ 
ነይረ። 

ኣብ መንጎ መንጎ ርክብ እናኣካየድኩ፡ 
ኣብ’ቲ ኣኼባ ተሳቲፈ። ኣብ 
ምዝዛም ኣኼባ ኣብ ሕቶን ርእይቶን 
ተበጺሑ’ውን ብዛዕባኡ። ንመጻኢ 
ከጋጥም ዝኽእል ምስ ቅርጺ መሬትን 
ኩነታት ዝኸይድ ብዙሕ ሕቶታት 
ቀሪቡ - ወዲ ዑቕባዝጊ “ስምዑ 
ከም’ዚ እንተኾነኸ ከም’ቲ እንተኾነኸ 
ኣይትበሉ። እቲ ውልቀ-ተበላሓትነትከ? 
እቲ ውልቀ-ተበላሓትነትኮ ነቲ ሽዑ 
ከጋጥመካ ዝኽእል ሕጂ ዘይተራእየካ 
ተባላሒትካ ክትፈትሖ እዩ” ክብል 
መለሰ። ሓቁ እዩ ንነፍሲ-ወከፍ እንተኾነ 
ተባሂላ ብዛዕባ መጻኢ ትመጽእ ሕቶ 

ጴጥሮስ ተፈሪ

ሳልሳይን ናይ መወዳእታን ክፋል
ብልክዕ ናታ መልሲ ከተቐምጠላ 
ኣይትኽእል ኢኻ። ምስ ኣጋጠመት 
ኢኻ መዛዚንካ ክትፈትሓ ዘሎካ። ከም’ዛ 
ድሕሪ’ቲ እዋን ኣኼባ ዘጋጠመት ናይ 
ሓደ ማሕዮ ፍጻመ።
እታ ፍጻመ፡ ብዕለት 29/09/1990 

ተሓዋወስ ኣብ ዝነበሮ ኲናት ሩባ 
ደግራ እዩ፣ ሓደ ብጻይ ይኽበብ’ሞ - 
ጦር ክሕዛኦ ይጎይያ። ቡምባ የብሉን። 
ኣብ ካዝናኡ ጎደሎ ፍርቂ ካዝና ጥይት 
ነይረናኦ። “ተባዕን ትክን መውጽኢ 
ነይስእን” ከምዝበሃል ግና፡ እዚ ብጻይ 
ለኪምወን መሰስ ኢሉ ወጸአ። እቲ 
ሓደ ካብ’ቶም ምዑታት ማሕዮ 
ዝዀነ የማነ ገብረሂወት እዩ። የማነ 
መውጽኢ መንገዱ ዓጊተን ብኢደን 
ንክሕዛኦ “እጅህን ስጥ!” ምስ በላኦ፣ 
ገለ ሓሳብ ናብ ሓንጐሉ ይመጽኦ’ሞ 
ኢዱ ናብ ድሕሪ ዕጥቁ ሰዲዱ 
ቦምባ ምሽት ኣቢሉ ከም ዘውጸኣ 
ኣምሲሉ፣ ዓው ኢሉ “ቦምባ!” 
ብምባል፣ ናብ’ተን ቅድሚኡ ዝነበራ 
ጦር-ሰራዊት ሰው የብላ። ወየን ጦር-
ሰራዊት ኵለን በጥ ኢለን ርእሰን ምስ 
መሬት ኣላጊበን ደቀሳ። ብድሕሪ’ዚ 
የማነ ማሪኸናኦ እናተባህለ፣ ንብጾቱ 
ብዘገረመ ትብዓት ነተን ዝነበራኦ 
ጠያይት ኣብ ልዕሊኣን ሻሕሺሑ፣ 

ካብኣተን ብረትን ቦምባታትን ተማሊኡ 
በሎኽ ኢሉ ካብ ከበባ ወጺኡ። 

  ኣብ ሓንቲ ኣርእስታ ክዝክራ 

ዘይከኣልኩ መጽሓፍ፣ “ሓደ ሰብ 
ኣብ ዓውዲ ኩናት ጅግና ዝበሃል ካብ 
ብጾቱ ንላዕሊ ምሉእ መዓልቲ ክዋጋእ 
ስለዝዋዓለ ዘይኮነ፣ 10 ደቂቕ ዘይትኣክል 
ካብኣቶም ፍልይ ዝበለ ስለዝሰርሐ እዩ” 
ዝብል ኣንቢበ ኣለኹ። እዚ ከምዚኣ 
ኢሉ ዝጸሓፈ፡ ወተሃደር ኰይኑ ኰናት 
ዝፈልጥ ኣይመሰለንን። ከመይ 10 
ደቂቕ ኣብ ኲናት ሓደ ዓቢ ለውጢ 
ከተምጽእ ትኽእልያ። ሓደ ጅግና ዋላ 
ኣብ ካልኢታት ብዝሰርሓ’ውን ጅግና 
ጀጋኑ ዘብሎ ኣብ’ቲ ዓውዲ ውግእ 
ዓቢ ለውጢ ከምጽእ ይኽእል። እታ 
ንየማነ ሽዓ ዝተራእየቶ ዝኾነ ሰብ ቦምባ 
ናብኡ ዝተተኮሰቶ፣ ኣብ ክንዲ በጥ ኢሉ 
ርእሱ ኣልዕል ኣቢሉ ዝከታተል፣ ኣዒንቱ 
ከይህረም ርእሱ ደፊኡ በጥ ከምዝብል 
እዩ። ነዚኣ መዝሚዙ እዩ ቦምባ ዘይብሉ 
ቦምባ ኢሉ ብምድርባይ በጥ ከምዝብላ 
ገይሩ ቀቲልወን ዝወጸአ። 

ናይ የማነ ነገረ ቦምባ ኣብ’ዚ ኣየብቅዕን 

እዩ። ሓደ እዋን ድሕሪ ናጽነት እዩ፣ 
ጋንታ ነቶም ዝመጽእዋ ሓደስቲ 
ምስ’ቶም ዝጸንሑ ኣባላታ ጸንቢራ 
እናዓለመት፣ ቦምባ ከመይ ትድርብያ 
ብግብሪ ከተፈትን ንሓንቲ ጓል 
ክትትኩሳ ተዋህበታ። ወያ ጓል ከም’ቲ 
ዝተማህረቶ ቀለቤት ስሕብ ኣቢላ 
ኣርሒቓ ክትስንድዋ ወስ ክትብል፣ 
ካብ ኢዳ ሞሊቓ ኣብ ጥቓ እታ ጋንታ 
ዓለበት’ሞ ጋንታ ኣብ ሓደጋ ወደቐት። 
ነዚ ዝረኣየ የማነ ተቐላጢፉ ብእግሩ 
ምቕላዕ፡ ነታ ጋንታ ኣድሒንዋ። 
ልክዕ ከምዚኣ ካልእ፡ ኣብ ካልኣይ 

ወራር ወያነ፡ ኣብ ኲናት ዓዲ 
ሃኪን’ውን ጸላኢ ዝደርበያ ቦምባ፣ ኣብ 
ማእከል እታ ኣብ ትሕቲ ዓቢ ከውሒ 

ተኸዊላ ክትሃጅም ትዳሎ ዝነበረት - 
የማነ ዝርከባ ጋንታ ዓለበት። የማነ ከም 
ኣመሉ ብእግሩ ቀሊዑ ንብላሽ ከም 
እትጠፍእ ገበራ። እዚታትዶ ኣይኰነን 
እቲ ምስ ገጠመካ ተባላሒትካን 
ነጢፍካን ክትወጽኦ ከምዘለካ ዝገልጾ 
ዝነበረ ወዲ ዑቕባዝጊ። ኣብ ባይታ ምስ 
ዘጋጥሙኻ ብድሆታት ተጋላቢጥካን 
ተባላሒትካን ናይ ምፍትሖም ውልቀ-
ብቕዓት ዘድልየካ እዩ። ማሕዮታት 
እምበኣር፡ ኣብ ኲናት ነዚታት ዝመልኩ 
ብሉጻት እዮም።

ምስ’ቶም ምዑታት ብጾት ማሕዮታት 
ብርጌድና፡ ብድሕሪ ናብ ሓይሊታት 
ምውዘዖም፡ ሓደ መዓልቲ ኣብ ሓደ 
ግብጃ ተኣኻኸብና። ሽዑ ተጋዳላይ 
ነታ ሓንቲ ቅላዕ ዝጽበየላ ዝነበረ እዋን 
ሓውሲ ምዝናይ ዝነበረ እዩ። ኣብቲ ስዋ 
ዝነበሮ ምዝንጋዕ ተኣኪብካ “ሆ” እዩ። 
ሽዑ ወዲ ዓላን የማነን፡ ኣባላት ናይ’ታ 
ንወተሃደራት ጸላኢ ተጸናትያ ኣብ 
ዝተረኽበ ናይ ቋሕ-ሰም ግዜ ኣውዲቓ 
ከተብቅዕ፣ ካብ ኢድ’ቲ ወተሃደር 
ወዲቓ ከተብለጭልጭ ንዝተራእየት 
ሰዓት እውን፡ ብተመልከተለይ 
ትሕምሽሽ መስርዕ ቅጭ-ሕርሙ 
እዮም ነይሮም። ክልቲኦም ካብ 
በቦጦሎኒኦም ተሓርዮም ስደድዎም 
ተባሂሎም እዮም ተማሂሮም። ይትረፍ 
ቅጭ-ሕርሙ ሒዞም ብካላሽን መን 
ቀዲሙ ኣብ ዝሓጸረ ኮፍ ኢሉ ዒላማ 
ሃረመ ዝወዳደሩ ወናማት ተኰስቲን 
ጨምትቲን ስለዝነበሩ እዩ። ከም ሰቦም 
ተዓዲሞም ናብ’ቲ ባህሊ ቦጦሎኒ ዝነበሮ 
ምዝንጋዕ መጺኦም። 

ተስፋይ ገብርሂወት ገጹን ጅማውቲ 
ክሳዱን ተገታቲሩ፣ የማነ ከምኡ ሓፍ 
ኢሉ ኢዱ ዓሚኹ ብንዱር ድምጺ 
- በዓል ወዲ-ጋይምን ወዲ-ዓላን 
ኣለምሰገድን እውን ካብ ናታቶም 
ብዘይፍለ ብዓሚቕ ስምዒት -
                     “ለይ ለይ 

ስየ ሓውና. . .  
   ሓንቲ ቅላዕ’ያ ተሪፋ ሓንቲ 

ጽፍዒት
          ሓንቲ ህጁም’ያ ለይለይ 

ሓንቲ ድፍኢት. . .
     ኣባይካ ከሎ ሓወይ ኣብ ገምገም 

ገደል
        ሓኒቕካ ኣጽድፎ ሃየ ኢደ 

ኢድካ በል. . .
እናበሉ ክደርፉ ከለዉ፡ ገጾም 

ንዘንተእለት ዝኽወለኒ ኣይኰነን። 
ብዕምቆትን ካብ ውሽጢ ልቦም 
ብዝወጸአ ቃናን ይደርፉ። እቶም 
ኣዕሩኽ እንዳ እዚ ነበር ተሓቛቚፎም 
ክዝምሩ ውዒሎም፡ እታ ቅላዕ 
ክትመጽኣሎም ሃረር እናበሉ። 
ብድሕሪ እዚኣ ኣብ ዝነበረ ሰሙናት 

ግና፡ ጎይትኦም ጸጋይ (ወዲ-ጋይም) ነታ 
ሓንቲ ቅላዕ ከየቃለዖም፣ ገና ኣብ ድፋዕ 
ኰይኑ ሓለዋኡ እናገበረ ተፈልይዎም 
ተሰዊኡ። “ዋርድያ እንከሎ ኣነን የማነን 
ከይድናዮ ምስኡ ኣብ’ቲ እንዳ ዋርድያ 
ኣዕሊልና። መድፍዓጂ ኣርፕጂ 
ስለዝነበረ፣ እዛ ሓንቲ ቅላዕ እሞ ትምጻእ 
በዛ ኣርፒጀይ ገይረ በዚ ጉንዲ እዝንኽን 
ፉፍ ከብለልክን እየ እናበለ ኣስሕቕ 
ጸኒሑና። ካብኡ ተፈሊና ቁሩብ ምስ 

ከድና፡ ተዂሲ ሰሚዕና። ጽንሕ ኢልና 
ሓደ ዝተወግአ ተሰኪሞም ክኸዱ 
ርኢና፣ ንዕኡ ግና ኣይሃብናዮን። ነዊሕ 
ከይጸናሕና ግና ወዲ ጋይም ምዃኑን 
ኣብ መንገዲ ከም ዝተሰወኣን ፈለጥና” 
ይብል ሃብተማርያም ስዩም (ወዲ ዓላ) 
ብምድፍናቕ - ኣብ’ዚ ቀረባ ግዜ 
ኣብ ዝተራኸብናሉ። ወዲ ጋይም 
ዋርድያ እንከሎ እዩ ብብሬን ጸላኢ 
ተሃሪሙ ተሰዊኡ።

 ዛዛሚ ኲናት ነቒሉ፡ ዕለት 20 ኣብ 
ስግር ደቀምሓረ ዘሎ ተረተር ሓደርና። 
ንጽባሒቱ ደቀምሓረ ምስ ተታሕዘት 
ክልተ ሰብ ጠፍኡና። መሓሙድ 
ስዒድን ተስፋማርያም ኣባ-ጥረግን። 
ክልተኦም ነቶም ኣቐዲሞም ናብ 
ሓይሊታት ዝተወዝዑ ብዓል የማነ 
ብምትካእ፡ ከም ኣባላት እዚ (ማሕዮታት) 
ምሳና ዝነበሩ እዮም። እቲ መንፈስ 
ናይ’ቶም ዝቐደሙ ሃበርም ዝጸነሖም 
ዝወረሱ፣ ካብኣቶም ዘይሓምቁ እዮም 
ነይሮም። ንደቀምሓረ ክንኣቱ ክንብገስ 
እንከሎና ኢና ዘኪርናዮም። ኣበይ 
ኣትዮም እንተበልካስ ወይከ መልሲ። 

ለካ ንሳቶም ሃዲሞም ናብ ኲናት 

ብምእታው ኣብ ጐድኒ እቲ ሽዑ 
ኣብ ቅድመኦም ኣብ ሸነኽ ደቂናዞ 
ዝተሰወአ ተስፋይ ገብርሂወት 
ጸሚዶም። ተስፋይ ምስረኣዮም ዋላ’ኳ 
ድስፕሊን ጥሒሶም ዝገበርዋ ምዃና 
እንተፈለጠ፡ ተሓበነሎም ደኣ። ንሱ 
እውን ኣብ ሓደ ግዜ ዝጠሓሶ እዮም 
ገይሮም። በሉ ካብ ዓበቕካ ተቛናደፍ 
እዩ’ሞ ኣጆኹም እናበለ ኣተባብዖም። 
ነታ ጅማውቱ ገቲሩ ዝደረፈላ ሓንቲ 
ቅላዕ ኣፋሪቑ ከኣ፡ ንዓኣቶም ኣብ ጐድኑ 
ገይሩ ኣዋጊኡ። ብዕለት 21/05/1991 
ደቀምሓረ ምስ ሓለፈ ግን ተሰዊኡ። 
ወዲ-ስዒድን ተስፋማርያም ኣባ-ጥረግን 
ከኣ፡ ንዕኡን ንከምኡ ዝኣመሰሉን 
ተኪኦም፣ ትውግእ ውዒሎም ኣማስያኡ 
ክልቲኦም ተወጊኦም ወጺኦም።

ድሕሪ ናጽነት፡ ወያነ ኣብ ዝኸፈቶ 

ኲናት - ምስ የማነ ተራኺብና። ምስ 
ወዲ-ስዒድ ከኣ ደቂ ሓንቲ ቦጦሎኒ 
ኰይንና። ሽዑ ኩሉ እቲ መንፈስ ናይ 
እንዳ እዚ ምስ ወዲ ስዒድ ነይሩ። ኣብ 
ወዲ ስዒድ ዝነበረ ሓይሊ ፍሉይ እዩ። 
ንጀሪካን ፋሽሽቲ ከም ጃሎን ብሓንቲ 
ኢዱ ሰፍሲፉ ዝሕጸብ ብዓል ሓደ 
ዓጽሚ እዩ። ጠባይ ኣሎ ከይተንከፍካዮ 
ኣይትንከፍን። ክብደል ንዝረኣዮ 
ከኣ ይፍለጦ ኣይፍለጦ ይሓልፈሉ። 
ካልኣይ ወራር ስለያ ቦጦሎኒና 

ጐድኒ ጐድኒና ስለዝነበሩ፡ ነታ PRC 
ሓዚሉልና እዩ ዝጐዓዝ ነይሩ። ብፍላይ 
ነቲ ተረርቲ ጎባታት ግርመን እላላን 
ባዕሉ እዩ ተሰኪሙ ወዲእዎ። ሃባ 
ኢልካዮ ኣይህበካን’ “ሰብ ቀደም ከም 
ቀደምና ደኣ!” ይምልስ - ኣብ ዝባነይ 
እንከላ ተራኸብ ይብለካ። 

ወዲ ስዒድ 06/99 ኣብ ኲናት 
ጎሶሞ ዝነበሮ ወሳንነት ይበል እዩ። 
ኣብ ሳልሳይ ወራር ኣብ ኩደ-ወይባ 
ብረቱ ተሓንጊጡ ብሬን ኣልዒሉ 
ዝፈጸሞ ጅግንነት ብልጫ ናይ’ቶም 
ማሕዮታት እዩ። ገና ኣብ ድፋዓት 
ሒመር እንከሎና ሰብ ቀደም 
ከም ቀደምና ደኣ ክብለኒ ዝሰመዐ 
ኢብራሂም መሓመድ ኣደም ዝብሃል 
ኣባል 6ይ ዙርያ ማንጁስ ቦጦሎኒ/
ማሕዮ ተገዲሰ ኣዕሊለዮ። ኢብራሂም 
ናብ ሓይሊታት ዘይተወዛዕኹ እናበለ 
ቀጻሊ ሕቶ ዘልዕል ዝነበረ እዩ። በሊሕ፡ 
ደፋር ከኣ። ካብ ዕጥቁ ተፈልዩ 
ክሓድር ዘይደሊ ኣተዓጣጥቓኡን 
ዕጥቁን ፍሉጥ። ወዲ ስዒድ ከም’ዚ 
ንስኻ እንተዘይ ተወዛዕኹ እናበለ 

ዘጭበርብር ዝነበረ ማሕዮ እዩ ነይሩ 
ኢለዮ ብጥሪኣ። 

“ግደፍ እባ ኣይትጽረፎ” በለኒ። 
“ጸርፊ ኣይኰነን ክትኰርዓሉ 
ዘሎኳ ናይ ስራሕ ቦታ እዩ” ክብል 
መለስኩሉ። ብዛዕባ እቶም ዝፈልጦም 
ኩሎም ማሕዮታት ዝነበሮም መንፍዓት 
ኣስዒበሉ። ናቱ ብልጫን ኣገዳስነትን 
ኣብቲ እንዳ ቦጦሎኒ ከኣ ወሲኸሉ። 
ውዒሉ ሓዲሩ ምውዛዕ ከምዘይተርፎ 
ነገርኩዎ። እንተዀነ ኢብራሂም 
ዋላ’ኳ ንዝተዋህቦ ስራሕ ብስነ-ስርዓት 
ዝፍጽም ምቕሉል እንተነበረ፡ እታ 
ድሌት ናብ ሓይሊታት ምውዛዕ ግና 
ጸቐጠላ ደኣ። 
ተወዚዑ - ናብ’ታ ወዲ ስዒድ 
ዝነበራ ስለያ ቦጦሎኒ። ምስኣ ኰይኑ 
ከኣ፡ ኣብ ሳልሳይ ወራር፣ ንቦጦሎኒና 
ነቲ ክጐብጣን ክኸባን ዝደለየ 
ጸላኢ ጐይዮም ብምኻድ ዓጊቶም 
ብምምካት፡ ከም እትዳሎን ከም 
እትወዳደብን ካብ ዝገብሩ ልዕሊ ኩሉ 
ብምዃን፡ ኣብኣ ኣብታ ቅድሚ ኩሉ 
ጐይዩ ንጸላኢ ዝበታተነላ ከባቢ ጎቦ 
ጀበል ሓምድ - ከባቢ ጎልጅ፡ ኣብ 
12/06/2000 ተሰዊኡ። ብመንፈስ 
እቲ ተወራራሲ ትብዓትን ጅግንነትን 
ማሕዮታት - ግቡኡ ፈጺሙ።

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ኣቤል ኤፍሬምኣቤል ኤፍሬም

ገለ ካብ ሰውራዊ ፍጻመታት
# ኣብ ስርሒት ፈንቅል ካብ ዕለት 8 ክሳብ 16 ለካቲት 1990 ጥራይ ስርዓት ደርግ 

ኣስታት 18,000 ሰብኣዊ ክሳራ ክወርዶ እንከሎ፡ ኣብ ምሉእ ጎላጉል ሰምሃር ተዘርጊሑ ዝነበረ 
ኣጽዋራቱ ድማ፡ ብዘይካ ውሑድ ዝዓነወ ዳርጋ ኩሉ ንብረት ህዝባዊ ሰራዊት ኮይኑ። ህዝባዊ 
ሰራዊት ኣብዚ ስርሒት’ዚ፡ ኣስታት 130 በብዓይነተን ታንክታት 8 ቢ-ኤም 21 ወንጫፊ 
ሮኬት፡ ኣስታት 70 ከበድቲ መዳፍዕ (122፡ 85፡ 76 ሚ.ሜ ) ኣስታት 100 ከበድቲ ረሻሻት ( 
23፡ 37 ሚ.ሜ) ካልእ ብዙሕ ንብረትን ተተኳስን ኣብ ትሕቲ ቁጽጽሩ ኣእተወ።

# መደበር ዕቑባት ኣብ ሰውራ ብጥሪ 1975 ብ40 ዓበይቲ (መብዛሕተአን ኣደታት) 100 
ቈልዑ ኣብ ዜሮ ጀሚሩ።

# ምጽዋዕ ኣብ 1990 ካብ 4 ሚያዝያ ክሳብ 11 ግንቦት ጥራይ ( ኣብ ውሽጢ ወርሕን 
ሰሙንን) 11 ግዜ ብነፈርቲ ደርግ ተደብዲባ። በቲ ባርባራዊ ግፍዒ 124 ንጹሃት ዜጋታት 
ሞይቶም፡ 331 ቆሲሎም፡ ልዕሊ 152 ኣባይቲ ድማ ዓንዩ።

# ቀዳማይ ስርሒት ኮማንዶ ብ21 ግንቦት 1984 ኣብ ማዕርፎ ነፈርቲ ሰምበል ዝተፈጸመ 
ኮይኑ፡ 33 ነፈርቲ ኲናት ጸላኢ- ካብአን 16 ሚግ ተቓጺለን።

# ንፈለማ ግዜ ተጋደልቲ፡ ውዳበኦም ናብ ደረጃ ክፍልታት ዝዓበየ ኣብ 1967 እዩ። ኣብ 
ነፍሲ ወከፍ ክፍሊ ዝነበራ ኣሃዱታት ድማ ነናተን ኣቋውማ ነበረን።

# ህ.ግ ኣብ መፋርቕ ሓምለ 1978 ከዝልቕ እንከሎ፡ ብጠቕላላ 9 ብርጌዳትን ሓንቲ 
ፍልይቲ ቦጦሎንን ነበሮ። እተን ብርጌዳት ከኣ፡ ብርጌድ 4፡ 8፡ 23፡ 31፡ 44፡ 51፡ 58፡ 70፡ 76፡  
ከምኡ’ውን ሓንቲ ፍልይቲ ቦጦሎኒ እየን።

# ህ.ግ ኣብ ምሩኻት ኲናት ብዘለዎ ፍትሓውን ንጹርን ኣመላኻኽታ፡ ኣብ 1982 
ብጥርኑፍ ሰለስተ ሽሕ ምሩኻት ኲናት ናብ ዓዶም ኣፋንዩዎም።

# ምእንቲ ናጽነት ኤርትራ ኣብ ዝተኻየደ ከቢድ ሓርነታዊ ኲናት 65 ሽሕ ተሰዊኦም፡ 
ልዕሊ 10 ሽሕ ከኣ ሰንኪሎም። ኣብ ምውሓስ ልኡላውነት ሃገር ከኣ ኣስታት 19 ሽሕ 
ተበጅዮም።

# ወራር “ወዶ ዘማች” (ራዛ ፕሮጀክት ) ኣብ 21 ግንቦት 1976 ዝተኻየደ ኮይኑ፡ ካብ 30-
40 ሽሕ ዝኾኑ ሓረስቶት ኢትዮጵያውያን ዕጡቓት ንኤርትራ ክዘምቱ ነቒሎም፡ ብተጋደልቲ 
ተጸፊዖም ተበታተኑ።

# ኣብ ታሪኽ ሰውራ ኤርትራ ክሳብ ድሮ ናጽነት 1991 ልዕሊ ሰለስተ ሚእቲ ሽሕ 
ጸሊምን ጻዕዳን ስእልታት (ሾትስ) ከምኡ’ውን ብዙሕ ስላይድን ሕብራዊ ስእልታትን ክሰኣልን 
ክዕቀብን ክኢሉ።

# ካብ 23-25 ሚያዝያ ኣብ ዝተኻየደ ረፈረንደም፡ ድምር ዝተመዝገቡ ኣድመጽቲ 
1,173,706 ኮይኖም፡ ካብዚኣቶም 1,156,280 ኣብ ምድማጽ ተሳቲፎም። 99.805% ብዝኾነ 
ውጽኢት ድማ “እወ ንናጽነት” ኣድሚጾም።

መዘኻኸሪ፦ እዛ ጽሕፍቲ ነታ ብዕለት 20 ግንቦት 2022 ኣብ ጋዜጣ ሓዳስ ኤርትራ ኣብ መዘኻኸሪ፦ እዛ ጽሕፍቲ ነታ ብዕለት 20 ግንቦት 2022 ኣብ ጋዜጣ ሓዳስ ኤርትራ ኣብ 
ገጽ 5 (ኣብዛ ዓምዲ እዚኣ) ወጺኣ ዝነበረት፡ “ገለ ካብ ሰውራዊ ፍጻመታት” እትብል ኣርእስቲ ገጽ 5 (ኣብዛ ዓምዲ እዚኣ) ወጺኣ ዝነበረት፡ “ገለ ካብ ሰውራዊ ፍጻመታት” እትብል ኣርእስቲ 
ተኪኣ ዝወጸት ኮይና፡ ኣብ ናይ ሽዑ ሕታም ዝነበራ ጌጋታት ተኣሪሙ ኣሎ።ተኪኣ ዝወጸት ኮይና፡ ኣብ ናይ ሽዑ ሕታም ዝነበራ ጌጋታት ተኣሪሙ ኣሎ።

ሕጂ ለኣኽኒ
ሕጂ ለኣኽኒ ኤርትራ

ሕጂ’ያ ታ ግዜ
ሕጂ’ያ’ታ ኲናት

ለኣኽኒ ሎሚ ፍቕርኺ ክቕነት።

ኣዝዝኒ ኤረ
ህላወኺ ክጸውር
ለኣኽኒ ሎሚ 

ናብ ሰፈር ኣናብር

እንተላይ ናብቲ ውዑይ 
ለኣኽኒ ሕጂ

መሬተይ’ያ ክብረተይ 
የለን ካልእ ዓውዲ

ማእገር ዝኾነኪ
ሕቖኺ ከለኹ
ነየናይ ዕብዳንየ
ዝተጸባበኹ

ለኣኽኒ ሕጂ 
እንታይ’ዶ ኣሎዩ ዓስቢ
ታሪኸይ ዘይገድፍ
መጻኢ’ንዲዩ ዓቢ

ኣዝዝኒ ኤረይ 
ናብቲ ነጉዲ-ሰርቢ

መኸተይ ኣጽኒዐ ዝድበ ክደቢ

ለኣኽኒ ሎሚ
ሰላም ምስ ተቐብጸ
ሓይሊ እምነት ኮይኑ
ቅልጽም ምስ ተመርጸ

ብዛብያ’ቲ ምጉት
እቲ ዘይተርፍ ዕብዳን

ሕጂ ሻማ ሻማ 
ሎሚ ንቐል ትኸል

ኣዝዝኒ ሎሚ 
ዓውድን ከይድን እንድየ

ስነይ ዝነኽሰሉ 
ሕጂ’ንድዩ እቲ ግዜ

ዘይተርፍ በዓል ደም
ዘይተርፍ ረጽሚ’ንዲዩ

ሕጂ ለኣኽኒ 
መዓስ ህይወት ርህዩ

ልኣኽኒ ኤረይ
ዕንክሊል’ዮምዚኦም

ካብ ጣውላ ናብ ጣውላ 
ኮለል’ዩ ጣቆኦምa

ንኺድ ናብ ኣናብር 
ካልእ መዝሙር የለን
ሎሚ’ያ’ታ ግዜ

ሎሚ ንንቀል ንትከል

ለኣኽና ኤረይ 
ኩልና ንመክት

ዓቐብ ሰማይ ክሕዝ
እዚ ጭፍራ ኣባ ህውከት

ኣዝዝኒ ኤረይ 
ኣሕዋተይ ከብሪ
ንጉያ ሳልስቲ 
ከሕጽረሉ ዕምሪ

ሎሚ ስኒ ምንካስ 
ሎሚ ሻማ ሻማ

ንኺድ ናብቲ ኣዝመራ 
እዛ ግራት ንዕመማ

ሕጂ ለኣኽኒ ክብርቲ መሬተይ
ሎሚ’ያ’ታ ግዜ ተጽንዕ መትበረይ

ሕጂ’የ ንፍቕረይ
ዝገልጽ ብልበይ
እሞ ለኣኽኒ

ክገብር እጃመይ።

ግጥሚ፦ ኢሳይያስ ጸጋይግጥሚ፦ ኢሳይያስ ጸጋይ
ምንጪ- ጋዜጣ ሓዳስ ኤርትራ ምንጪ- ጋዜጣ ሓዳስ ኤርትራ 

20/5/200020/5/2000

ካብ ሽሕ ቃላት...

ንያትና ናጻ 
ሕርያና!
እንየት እወ ብናጻ መስመረይ
እኾርዕ በቲ ሓቀኛ ምስለይ

እሕበን፡ ወይከ ፈልከት ጽንዓተይ።

         ከመይ ዘይኰርዕ ብምዃነይ 
ኤርትራዊ

         ብንጣብ ቍልዒ ንኹሉ ጸላዊ
         ኣብ ሕርያይ ኣለኹ ዘእወየ የእዊ።

እንፈትዋ ክንረክብ፡ እንፈትዎም በጂና
ጸላእትና ክንኣሊ፡ ዘይከውን ኮይኑና

ኣየ’ወ ምስ ተመነ ዕንቅርቢት ተማሓዚና።

         ነዚ ጠሚና ጸሚእና ዘጥረናዮ 
ሕርያ

         ሓያላት ኢና በሃልቲ ብዙሕ 
ሰሪሐን ኣንፈቱ ንኽጠውያ 

         ገጢምና ክንስዕር ምስ ዓለማዊ 
ዝርያ።

እቲ ንዓይ ዝያዳ ዘሐብነኒ 
ምስ ድኽነተይ ቍንጣሮ ዓቕሚ
ሓያላት ዓለምና ኣስጋኢት ክብላኒ

ወረ ምስ ወነንቲ ኒኩለር ሚሳይል ክቖጽራኒ።

         እቑጸር’ወ ከመይ ዘይቍጸር
         ኣብነት ንኹሉ ናይ ጽንዓት 

መምህር
         ፖለቲካዊ መስመረይ እንድዩ 

ንኒኩለር ዘምክን።

ኣንቱም ሰባት!  እንጽበዮ የለን ካብዚኣቶም 
             ኣጣቚስካ ምሽምጋል  

ዝህይወቶም
            ርኹባት ከኣ ይመስሉ 

ዘሚቶም ዘማሚቶም።

እንተ ኣነ ንዓይ ይኽፈኣኒ፡ ኣይደልንየ
ዋላ ተዓበርኩ ገጸይ ተማደየ
ብጽፍረይ ዝድረር ሕቡንየ

ንኢድ ርኹባት ኣይፈልጥን ተጸብየ።

     እዚ’ዩ መስመረይ 
     ሕርያ ጀጋኑ ኣያታተይ

     ተሓጋጋጊዝካ ምንባር ዝባህለይ
     ጽጉመይ ዝጸውር ባዕለይ ።

ስለዚ፣ ወይከ ፈልከት ካብ ሕርያና
     ንትካቦ ህያብ ዝብሉ ክንድግፈኩም 

ኢና
     ተመኽልዮም ድማ እሾኽ ዝተኽሉ 

ኣብ ጎንና።

‘’ካብ ሰብ ዝደሊ ከም ጨርቂ ይበሊ
ኮይንዎም እናራኣኹ ጎረባብተይ
ከመይ ዘይንየት በዚ ነጻ ሕርያይ።

        እዚ ብምዃኑ መስመር ኤርትራ
        ኤርትራዊ ምስሊ ኣብ ሓራ ግን 

ከኣ ዕባራ
        ማዕረ ፔንታጎን ቤጅንግ ተቖጺራ
        መስመራ ዝጠውዮ የለን ትውስን 

ባዕላ።

እወ! ተነየት ተዃዕነን ኤርትራዊ
    ዝተጣርዐ ይጣራዕ ዘእወየ የእዊ።

 እወ! ተነየት ተዃዕነን ኤርትራዊ፡
    ዝተጣርዐ ይጣራዕ ዘእወየ የእዊ። 

 
መም. ሓይለኣብ ብርሃነመም. ሓይለኣብ ብርሃነ

ረዚን ዝኽሪ
ኣብ ድሎ ብድሎ ንቓልሲ ብዕዮ

በዓል ክልተ ክንፊ
ኣፍራዛ ባዴላ ምስ ብረት ትሓዝሎ

ዝነትዐ ዒላ ብኣኻ ክምስሎ
ነቒለ ውዕሎኻ ክስንድ ታሪኽካ

ብርዐይ እንደሞ ነቒጻ ብጽንዓትካ ተቓቢጻ
መስመር ምሕንጣጥ ኣብያ።

ሰራውር’ዛ ሪሙ
መኸተን ልምዓትን መተርኣሱ

ጋዓት ጠስሚ
ዕረ ጸሚቚኳስ መዓር እትጸፊ

ኣባ-ነብሮ ዓመጽ
ንጽልኢ ብጽንዓት ንጥምየት ብትብዓት 

ክሳዱ ትቖጽዮ።
መላግቦ ሓበን 

ንስኻ ትዓዮ  መን’ሞ ክኽእሎ?
ጽንዓትካ ዝዕቅን የብለይን ሓቦ

ንባሕሪ ክጭንጒዕ ዝቐለኒ እንከሎ
ስቕ’ለ እፍትን ዕምቆቱ ዘይፈልጦ

በዓል ድርብ ስሕለት ውዕለቱ ዘይጽንቀቕ
ሂቡ ከይረብረበ እንከበለ ኣነ:

ናይ ሓባር ይሓስብ

በዓል ትሽዓተ በትሪ
ኣብ ሓንቲ ሓድነት ዝኣመነ።

መን ብእኡ ዘይቀንእ - ንስለኣ ምስ ደነነ
ከም ህጻንን ማሕዘልን ከይተነጻጸለ

ምንባራ ኣብ ምንባሩ ምስ ተመዓራረየ
እዮብ ኢሎምኻ ኣፎም እናጠዓሞም ዕረ
ጽንዓትካ ንሽግር ገጢሙ ምስ ኣሕመቐ።

ጓሳ ሪሙ ዝሕልዋ ብደሙ
ቁርን ጸሓይን እናተሃረመ ንዓኣ ዝረሩ
ውዕልኡ ዝምስክር ኣፉ ዘይነጋሪ

ጸሓይ ኣብ ዘይብሉ
ብርሃን እንድዩ ባዕሉ ኮኾብ’ዛ ሪሙ።
ኣልጊቡ ዝዓጽድ ክፋእ ንዝኣልም
ተወርዋሪ ማዕበል ብኽሳድ ዘኳልም
ብዓቕሊ ትዕግስቲ ምኲሓት ዘዳኽም
ሓየት ህሮርማ ካብ ጻዕሪ ናብ ጻዕሪ
ሓንቲ ስጒምትኻ እንቅዓ ተፍሪ

እብቋዕ ናታ ዀንካ በዓል ረዚን ዝኽሪ
እንሀት ተሓቢና ኤርትራዊት ምድሪ
ናጽነታ ተብዕል ደሚቓ ብኽብሪ።

ጆሜ/ ደጀን ተኽለጆሜ/ ደጀን ተኽለ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ሃገራዊት ጋንታ መንእሰያት ናብ ታንዛን ኣምሪሓ

ካብ 27 ክሳብ 28 ግንቦት 2022 
ኣብ ታንዛንያ ኣብ ዝካየድ ዘሎ ናይ 
ምብራቕ ኣፍሪቃ ናይ መንእሰያት 
ውድድር ኣትሌቲክስ (2022 East 
Africa Junior Athletics Champ-
pionships) እትሳተፍ ዘላ ሃገራዊት 
ጋንታ ኣትለቲክስ ኤርትራ፡ ብሰሉስ 
24 ግንቦት ናብ ዳር-ኤ-ሳላም ከም 
ዘምረሐት ህዝባዊ ርክባት ኮምሽን 
ባህልን ስፖርትን ኤርትራ ሓቢሩ።
እታ ሸሞንተ ደቀንስትዮ 
ዝርከባኦም 17 ኣትሌታትን ሰለስተ 
ኣለይትን ዝሓቖፈት ሃገራዊት 
ጋንታ፡ ኣብቲ ዞባዊ ውድድር ኣብ 
ናይ ትራክ ኣብ ዝተፈላለየ ርሕቀት 
ክትሳተፍ ምዃና ዝረኸብናዮ 
ሓበሬታ የረድእ። ሓለፍቲ ኮሚሽን 
ባህልን ስፖርትን ኤርትራን 
ሃገራዊ ፈደረሽን ኣትሌቲክስን 
ኣብ ዝተረኽቡሉ ኣብ ዝተኻየደ 
ወግዓዊ ናይ ምፍናው መደብ፡ 
ኮሚሽነር ባህልን ስፖርትን ኤርትራ 
ኣምባሳደር ዘመደ ተኽለ፣ ኩሎም 
ኣባላት’ታ ሃገራዊት ጋንታ ኣብቲ 
ዝጽበዮም ዞባዊ ውድድር ብሓያል 

ናይ ተወዳዳርነት መንፈስን 
ዲሲፕሊንን ትጽቢት ዝግበረሉ 
ውጽኢት ንምምዝጋብ ብዝለዓለ 
ክዋስኡ ተላብዩ።
ኣሰልጣኒ’ታ ሃገራዊት ጋንታ 
ሚካኤል ኣብርሃን ተወዳደርቲ 
ኣትሌታትን ብወገኖም ኣብ ዝሃብዎ 
ሓበሬታ፡ ኣካይዶሞ ብዘለዉ 
ምድላዋት፡ ነቲ ዞባዊ ውድድር 
ዝበቅዕ ብሉጽ ውጽኢትን ሰዓትን 
ንምምዝጋብ ከም ዝሰርሑ ገሊጾም። 
ኣብዚ ናይ መንእሰያት ዞባዊ 
ውድድር ኣስታት 500 ኣትሌታት 
ዞባ ምብራቕ ኣፍሪቃ ክሳተፉ 
ትጽቢት ከም ዝግበር መርበብ 
ሓበሬታ ስፖርት ዘ ጋርድያን 
(The Guardian Sport) ንማሕበር 
ኣትሌቲክስ ታንዛንያ ጠቒሱ 
ብዝዘርገሖ ሓበሬታ ክረጋገጽ 
ተኻኢሉ ኣሎ።
ኤርትራ ኣብዚ ዞባዊ ውድድር 
ብኽንድዚ ዝኣክል ቁጽሪ ኣትለታት 

ክትሳተፍ ምኽኣላ፡ ተካእቲ ናይ 
ትራክ ኣትለታት ንምፍራይ 
ንዝካየድ ዘሎ ጻዕሪ ዘብርህ’ዩ። ኣብ 
ዝሓለፈ እዋናት ኣብ ናይ ትራክ 
ውድድራት ዝወዳደሩ ኣትለታት 

ብምውሓዶም ኣብ ከም ውድድራት 
ኦሎምፒክን ሻምፕዮን ኣትለቲክስ 
ዓለምን ንዝወሃብ ኮታ ክንመልእ 
ከም ዘይከኣልና ይዝከር። በዚ 
ኸኣ እዞም መንእሰያት ኣትለታት፡ 

እዚ ዞባዊ ውድድር ሽሞምን ሽም 
ሃገሮምን ዘጸውዑሉ ብሉጽ ባይታ 
ምዃኑ ኣሚኖም ንመጻኢ ብደረጃ 
ዓለም ብሉጽ ውጽኢት ንምምጻእ 
ክጽዕሩ ይግባእ።

ራሄል ኣብ ዲያመንድ ሊግ ክትሳተፍ እያ

ኤርትራዊት ኦሎምፒካዊት ኣትለት 
ራሄል ዳኒኤል፡ ካብ 26 ክሳብ 28 ግንቦት 
2022 ኣብ ሕቡራት መንግስታት ኣመሪካ 
ኣብ ዝካየድ ዘሎ ናይ ድያመንድ 
ሊግ ውድድር ንምስታፍ ናብታ ሃገር 
ኣምሪሓ። እዛ ሓንቲ ካብ ብሉጻት 
ኤርትራውያን ኣትለታት ምዃና ዝእመነላ 
ኣትለት፡ ጽባሕ’ያ ኣብዚ ውድድር ኣብ 
5000 ሜተር ኣንጻር ዓበይትን ስሙያትን 
ኣትለታት ዓለም ክትወዳደር። 
ብመሰረት ዝተፈላለያ ማዕከናት ዜና 

ንኣዳለውቲ እዚ ውድድር ብምጥቃስ 
ዝህብኦ ዘለዋ ሓበሬታ፡ ኣብዚ ናይ 5000 
ሜተር ውድድር ዝሳተፋ ኣትለታት ክብረ-
ወሰን ዓለም ንምስባር ከም ዝጎይያ ተፈሊጡ 
ኣሎ። ናይ 10 ሽሕ ሜተር ክብረ-ወሰን 
ዓለም ሒዛ ዘላ ኢትዮጵያዊት ለተሰንበት 

ግደይን ኬንያዊት ዊኒ ቺበክን ገለ ካብተን 
ኣብዚ ውድድር ኣንጻር ራሄል ዝገጥማ 
ብሉጻት ኣትለታት ዓለም እየን። ብዘይካ’ዚ፡ 
ካልኦት ብርክት ዝበላ ኬንያውያንን 
ኢትዮጵያውያንን ኣትለታት’ውን ኣብዚ 
ውድድር ክሳተፋ ብምዃነን፡ እቲ ተሓሲቡ 
ዘሎ ክብረ-ወሰን ዓለም ናይ ምስባር ዕላማ 
ክሰምር ከም ዝኽእል ብዙሓት ተንተንቲ 
ኣትለቲክስ ይእምቱ።
ኤርራዊት ኦሎምፒካዊት ኣትለት ራሄል 

ዳኒኤል፡ ኣብ ውድድር ዲያመንድ ሊግ 
ንፈለማ ግዜኣ’ያ ትሳተፍ ዘላ። እዛ ኣትለት፡ 
ኣብዚ ውድድር ምስ ቀዳሞት ሰለስተ 
ብሉጻት ኣትለታት ኮይና ውድድር ምስ 
ትፍጽም ከኣ ኣብዚ ዓቢ ናይ ትራክ 
ውድድር ዝተዓወተት ናይ ፈለማ 
ኤርትራዊት ኣትለት ተባሂላ ታሪኽ 
ክትሰርሕ እያ። 
ኣብዚ እዋን ዝበለጸ ብቕዓት ወኒና ዘላ 

ኦሎምፒካዊት ኣትለት ራሄል ዳኒኤል፡ 
ዝሓለፈ ዓመት ኣብ ሄንግሎ ሆላንድ 
ኣንጻር ዓበይቲ ኢትዮጵያውያን ኣትለታት 
ኣብ ዝገጠመትሉ፡ ብ14፡55፡56 ናይ 
5000 ሜተር ሃገራዊ ክብረ-ወሰን ከም 
ዝጨበጠት ኣይርሳዕን። ኣብ ተመሳሳሊ 
ዓመት ኣብ ውሽጢ ሃገር ን5000 ሜተር 
ብ16፡06 ክትውደኦ ብምኽኣላ’ውን፡ ናይ 
ስታድየም ኣስመራ ዝቐልጠፈ ሰዓት 
ኣመዝጊባ’ያ። ሎሚ ዓመት ከኣ ኣብ 
ስታድየም ኣስመራ 5000 ሜተር ኣብ 

ዝጎየየትሉ ነቲ ኣቐዲማ ዘመዝገበቶ ሰዓት 
ብ37 ካልኢት ብምምሕያሽ ብ15፡27 
ውድድራ ብምውዳእ ሓድሽ ክብረ-ወሰን 
ኣመዝጊባ’ያ። ብዘይካ’ዚ፡ እዛ ኣትለት ኣብ 
ውድድር 10 ሽሕ ሜተር ነቲ ኣቐዲሙ 
ብኦሎምፒካዊት ኣትለት ዶልሺ ተስፉ 
ተታሒዙ ዝነበረ ሃገራዊ ክብረ-ወሰን ከም 
ዝሰበረቶ’ውን ኣይርሳዕን። 
በዚ ኸኣ ኦሎምፒካዊት ኣትለት ራሄል 

ዳኒኤል ካብ ግዜ ናብ ግዜ ብቕዓታ 
ናብ ዝለዓለ ጥርዚ ይበጽሕ ከም ዘሎ 
ክትርዳእ ኣይትጽገምን። ራሄል ኣብዚ 
ዓመት ንፈለማ ግዜ ኣብ ናይ ውሽጢ 
ገዛ ሻምፕዮን ኣትለቲክስ ዓለም ኣብ 
3000 ሜተር ተሳቲፋ ሻሙናይ ተርታ 
ሒዛ ውድድራ ከም ዝወደአትን ኣብ 
ናይ ውሽጢ ገዛ ናይ ትራክ ውድድር 
ዝተሳተፈት ናይ ፈለማ ኤርትራዊት ጓል 
ኣንስተይቲ ክትከውን ከም ዝበቐዐትን 
ይፍለጥ። 
ብዓለምለኻዊ ማሕበር ኣትለቲክስ 

ብዝወሃብ ደረጃ ኣትለታት ዓለም ኣብ 
ውድድር ጉያ መሮር ቀዳማይ ደረጃ 
ዝሓዘት ኣትለት ራሄል ዳኒኤል፡ ኣብዚ 
ዓመት ኣብቲ ዘተኣማምን ብቕዓት ከም 
ትርከብ’ዩ ኣሰልጣኒኣ ኣቶ ሊቪንግስቶን 
ኣብረሃም ዝገልጽ። ኦሎምፒካዊት 
ኣትለት ኣራሄል ዳኒኤል ኣብዚ ዓመት 
ኣብ ውድድር ጉያ መሮር ሲንየር ደቂ 
ኣንስትዮ ቀዳመይቲ፡ ኣብ ውድድር 
5000 ሜተር ትራክ ሲንየር ደቂ 
ኣንስትዮ ቀዳመይቲ፡ ኣብ ውድድር 10 
ሽሕ ሜተር ትራክ ሲንየር ደቂ ኣንስትዮ 
ከኣ ብተመሳሳሊ ቀዳመይቲ ብምውጻእ 
ዘውዲ ሻምፕዮን ከም ዝደፈአት ሰነዳት 
ሃገራዊ ፈድረሽን ኣትለቲክስ ኤርትራ 
ይሕብሩ። 
እዛ ኣትለት ኣብ ጽርግያ፡ ኣብ ትራክን 

ኣብ ጉያ መሮርን ሒዛቶ ዘላ ብሉጽ 
ብቕዓት ንኦሎምፒካዊ ኣትለት ዘርእሰናይ 
ታደሰ ከም ዘዘኻኽር ብዙሓት ፈላጣት 
ኣትለቲክስ ይምስክሩ። ኣብ 2004 
ኣብ ኣቴንስ ግሪኽ ኣብ ውድድራት 
ኦሎምፒክ ተሸላሚ ነሓስ መዳልያ ዝኾነ 

ኣትለት ዘርእሰናይ እቲ ናይ መጀመርያ 
ኣብ ጽርግያ፡ ትራክን ጉያ መሮርን 
መዳልያ ዝዓተረ ኣትለት ዓለም ምዃኑ 
ኣይዝንጋዕን። ኦሎምፒካዊት ኣትለት 
ራሄል ዳኒኤል ከኣ ኣብዚ እዋን ሽማን 
ሽም ሃገራን ንኸተጸውዕ ድልውቲ ከም 
ዘላ ይእመን።
ናብ ካልእ ዜናታት ኣትለቲክስ ምስ 

ንሰግር፡ ብርክት ዝበሉ ኤርትራውያን 
ኣትለታት ኣብቲ ካብ 15 ክሳብ 24 ሓምለ 
2022 ኣብ ኦሬጎን ሕቡራት መንግስታት 
ኣመሪካ ዝካየድ ሻምፕዮን ኣትለቲክስ 
ዓለም ዘእትዎም ሚኒማ ንምርካብ 
ውድድሮም የካይዱ ከም ዘለዉ ካብ 
ቤት ጽሕፈት ሃገራዊ ፈደረሽን ኣትለቲክስ 
ኤርትራ ዝረኸብናዮ ሓበሬታ የረድእ። 
ኣትለት ዓብደረዛቕ ሱሌማን ኣብ 

በልጁም ኣብ ዝገበሮ ናይ 800 ሜተር 
ውድድር ሳልሳይ ደርጃ ከም ዝሓዘ 
ተፈሊጡ ኣሎ። እዚ ኣትለት ብተወሳኺ 
ኣብዚ ውድድር ብዘመዝገቦ 1 ደቒቕ፡
46 ካልኢትን 56 ንኡስ ካልኢትን ሰዓት 
ሃገራዊ ክብረ-ወሰን ክሕዝ በቒዑ ኣሎ። 
እዚ ናይ ዞባ ዓንሰባ ኣትለት ነቲ ኣቐዲሙ 
ብኣትለት ሰመረ መድሃኔ ተታሒዙ 
ዝነበረ ሃገራዊ ክብረ-ወሰን ብ3 ካልኢት 
ከመሓይሾ ብምኽኣሉ’ዩ ናይ ትሕቲ 20 
ዓመትን ናይ ሲኒየርን ሃገራዊ ክብረ-ወሰን 
ክጭብጥ ክኢሉ። 
ኣትለት ዓብደረዛቅ ጽባሕ 28 ግንቦት 

ኣብ 1,500 ሜተር ኣብ ሻምፕዮን 
ኣትለቲክስ ዓለም ዘሳትፎ ሚኒማ ንምርካብ 
ክወዳደር ምዃኑ ተፈሊጡ ኣሎ። እዚ 
ኣትለት ነታ ኣቐዲሙ ዝገበራ ናይ 800 
ሜተር ውድድር ንመዳለዊ ብምባል’ዩ 
ኣካይዱዋ። በቲ ዘመዝገቦ ግዜን ሒዝዎ 
ዘሎ ብቕዓትን ከኣ ናይ ሻምፕዮን 
ኣትለቲክስ ዓለም ሚኒማ ክረክብ ልዑል 
ትጽቢት ኣሎ። 
ኣብ ተመሳሳሊ ዕለት ካልእ ናይ ዞባ 

ዓንሰባ ኣትለት ሃብቶም ሳሙኤል እውን 
ንተመሳሳሊ ዕላማ ኣብ ውድድር 5000 
ሜተር ክጽመድ እዩ። እዚ ዝሓለፈ ዓመት 
ኣብ ናይሮቢ ኬንያ ኣብ ዝተኻየደ ናይ 
ትሕቲ 20 ዓመት ሻምፕዮን ኣትለቲክስ 
ዓለም ንሃገሩ ብሩር መዳልያ ዘግዘመ 

ኣትለት፡ ሓደ ካብቶም ኣብ ሓምለ ኣብ 
ኦሬጎን ማልያ ሃገራዊት ጋንታ ኣትለቲክስ 
ኤርትራ ወድዮም ክሳተፉ ዝኽእሉ 
ኣትለታት ምዃኑ ይእመነሉ።
ካብ ዜናታት ሻምፕዮን ኣትለቲክስ 

ዓለም ከይወጽእና፡ ኣትለት መርሃዊ 
መብራህቱ ኣብ ዌልባ ስጳኛ ኣብ ዘካየዶ 
ናይ 5000 ሜተር ውድድር ካልኣይ 

ተርታ ሒዙ ውድድሩ ብምፍጻም ብሉጽ 
ግዜ ኣመዝጊቡ። እዚ ኣትለት ኣብዚ 
ውድድር 13፡04፡49 ግዜ ብምህራም 
ኣብ ሻምፕዮን ኣትለቲክስ ዓለም ኦሬጎንን 
ኣብ ኮሎምብያ ኣብ ዝካየድ ናይ ትሕቲ 
20 ዓመት ሻምፕዮን ኣትለቲክስ ዓለምን 
ዘሳትፎ ሚኒማ ረኺቡ። መርሃዊ ዘመዝገቦ 
ሰዓት፡ ናይዚ ዓመት ናይ 5000 ሜተር 
ዝቐልጠፈ ኤርትራዊ ሰዓት እዩ። 
በዚ ኸኣ እዚ ኣትለት ኣብ ኦሬጎን ኣብ 

ዝካየድ ሻምፕዮን ኣትለቲክስ ዓለም ኣብ 
ናይ ትራክ ውድድር ሚኒማ ዝረኸበ 
ቀዳማይ ኤርትራዊ ኣትለት ኮይኑ ኣሎ። 
ኣትለት መርሃዊ መብራህቱ፡ ዝሓለፈ 
ዓመት ኣብ ናይሮቢ ኣብ ዝተኻየደ ናይ 
ትሕቲ 20 ዓመት ሻምፕዮን ኣትለቲክስ 
ዓለም ኣብ ውድድር 5000 ሜተር 
ራብዓይ ተርታ ሒዙ ውድድሩ ምፍጻሙ 
ኣይርሳዕን።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ሓዳስ   ኤርትራ

ባይቶ ጸጥታ፡ ንሰሜን ኮርያ ንምቕጻዕ ተጋቢኡ

ባይቶ ጸጥታ ውድብ ሕቡራት 
ሃገራት፡ ነቲ ብጉዳይ ፈተነታት ሚሳይል 
ኣብ ልዕሊ ሰሜን ኮርያ ተሪር ማዕቀብ 
ክጸንዕ ብመንግስቲ ኣመሪካ ክቐርብ 
ዝጸንሐ ጥርዓን መሰረት ብምግባር፡ 
ድምጹ ንምሃብ ትማሊ ሓሙስ ምሸት 
ከምእተጋብአ ተሓቢሩ። 
እቲ ባይቶ፡ ኣብ ልዕሊ’ታ ሃገር 

ተወሳኺ ማዕቀብ ንኽጸንዕ ከድምጽ 
ከምዝኽእል እውን፡ ንሕሉፍ 
ተሞክሮታቱ  ብምዝካር  ብኣጋኡ 
ይግለጽ ኣሎ። 
 ሰሜን ኮርያ ዝሓለፈ ረቡዕ ናይ 

ነዊሕ ርሕቀት ባለስቲክ ሚሳይል 
ዘጠቓለለ ሰለስተ ፈተነታት ሚሳይል 
ከምዘካየደት ዝዝከር እዩ።
ባይቶ ጸጥታ ብዘይካ’ዚ፡ ብዛዕባ’ቲ 

ሰሜን ኮርያ ኣብ 2017 ድሕሪ ዘካየደቶ 
ስግረ-ኣህጉራዊ ባለስቲክ ሚሳይል  
ዘጽደቖ ብይን 2397 ኣመልኪቱ’ውን 
ክዝቲ ምዃኑ ተፈሊጡ ኣሎ።
ሓደ ስሙ ክጥቀስ ዘይደለየ ካብ 

ሰኔጋል - ብሓደጋ ባርዕ 11 ናጽላታት ሞይቶምኣብ ሰኔጋል፡ ‘ቲቫኦውይን’ ኣብ ዝተባህለት 
ከተማ ኣብ ዝርከብ ሓደ ሆስፒታል 
ብዘጋጠመ ሓደጋ ባርዕ፡ ኣብኡ ፍሉይ ክንክን 
ዝግበረሎም ዝነበሩ 11 ናጽላታት ከምዝሞቱ 
ሰብ-መዚ እታ ሃገር ሓቢሮም።
ሚኒስተር ጥዕና ሰኔጋል ዓብዶላየ ዲኦፍ ሳር፡ 

ንማዕከናት ዜና እታ ሃገር ኣብ ዝሃቦ ሓበሬታ፡ 
ብመሰረት ዝተገብረ ኣፈናዊ መርመራታት፡ 
እቲ ሓደጋ ባርዕ ብሰንኪ ምቍራጽ ዋሕዚ 
ኤለክትሪክ ዝሰዓበ ከምዝኾነ ገሊጹ።
ንሱ ወሲኹ፡ እቲ ሓደጋ ኣዝዩ ዘሕዝን 

ምዃኑ ድሕሪ ምግላጽ፡ ጠንቂ እቲ ባርዕ 
ብልክዕ ክሳብ ዝንጸር እቲ መርመራ ክቕጽል 
ምዃኑ ሓቢሩ።

ፕረዚደንት እታ ሃገር ማኪ ሳል ብወገኑ፡ 
ሞት ናይ’ቶም ኣብኡ ተዓቚቦም ዝነበሩ 
ናጽላታት ኣዝዩ ከም ዘሰንበዶ ብምጥቃስ፡ 
ንኣደታትን ስድራ-ቤታትን እቶም ናጽላታት 
ጽንዓት ተምንዩሎም።
ፕረዚደንት ሳል ወሲኹ፡ ቅድሚ 

ሕጂ’ውን ተመሳሳሊ ሓደጋ ኣብ 
ሆስፒታላት’ታ ሃገር ከምዘጋጠመ ብምሕባር፡ 
ካብ ሕጂ ንድሓር ኣብታ ሃገር ዘጋጥሙ 
ተመሳሰልቲ ሓደጋታት ፍጹም ተቐባልነት 
ከምዘይህሉዎም ኣጠንቂቑ።
 ከንቲባ ከተማ ቲቫኦውይን፡ ካብ’ቲ 

ዘጋጠመ ሓደጋ ሰለስተ ናጽላታት ብህይወት 

ከምዝደሓኑ ገሊጹ ኣሎ።
ኣብ ዝሓለፈ ዓመት’ውን ኣብ ሰሜናዊ 

ክፋል ከተማ ሊንጒአረ ኣብ ዝርከብ 
ሆስፒታል፡ ሓደጋ ባርዕ ተከሲቱ ምንባሩ - 
ብሰንኩ ድማ 4 ናጽላታት ከምዝሞቱ ናይ 
ሽዑ ጸብጻባት የመልክቱ።
ንሰብኣዊ መሰላት እጣበቕ’የ ዝብል 

‘ኣምነስቲ ኢንተርናሽናል’ ዝተባህለ ጉጅለ 
ኣብ ዝሃቦ መግለጺ ድማ፡ መንግስቲ ሰኔጋል 
ናጻ መርማሪት ጉጅለ ብምቛም ነቲ ሓደጋ 
ከጻርዮን፡ ምስቲ ሓደጋ ምትእስሳር ዘለዎም 
ገበነኛታት ኣብ ትሕቲ ቀይዲ ከእትዉን 
ጻውዒት ኣቕሪቡ።

ላዕለዎት ሰብ-መዚ መንግስቲ ኣመሪካ፡ 
ምስ ኣጃንስ ፍራንስ ፕረስ ኣብ ዝገበሮ 
ቃለ-መሕትት፡ “ብመሰረት ኣብቲ 
ብይን ተነዲፉ ዘሎ ዓንቀጻት ኢና 
ንዛረብ ዘለና። ስጉምቲ ዝውሰደሉ ግዜ 

ድማ ኣኺሉ ኣሎ፡” ክብል ገሊጹ።
እንተኾነ፡ እተን ኣብ ባይቶ ጸጥታ 

ናይ ቀውፊ መሰል ዘለወን ቻይናን 
ሩስያን፡ እቲ ዝሕሰብ ዘሎ እገዳታት 
ነቲ ኵነታት መሊሱ ከጋድዶ 
እንተዘይኰይኑ፡ ዘጽምኦ ዝዀነ ፋይዳ 
ከምዘይህሉዎ ኢየን ዝሕብራ ዘለዋ።
ብመሰረት ሮይተርስ፡ እቲ 

ብመንግስቲ ኣመሪካ ቀሪቡ ዘሎ ናይ 
እገዳ እማመ፡ ኣብ ምስፋሕ ማዕቀባት 
ባለስቲካዊ ሚሳይል፡ ሰደድ ዘይተጻረየ 
ነዳዲ ዘይቲን ትምባኾን ዘተኮረ እዩ።
ሰሜን ኮርያ፡ ካብ 2006 ኣትሒዛ - 

ግዳይ ዝተፈላለዩ እገዳታት ውድብ 
ሕቡራት ሃገራትን ኣመሪካን  ኰይና 
ከምዘላ እዮም ተንተንቲ ዝገልጹ።

ኣፍጋኒስታን - ዳዕሽ ትሽዓተ
 ሰባት ቀቲሉ

ኣብ ኣፍጋኒስታን - ከተማ ማዛር-ኢ-
ሻሪፍ፡ ዝሓለፈ ረቡዕ ዝተፈጸመ ተኸታታሊ 
ናይ ቦምብ መጥቃዕቲታት፡ ሽበራዊ ጉጅለ 
ዳዕሽ ሓላፍነት ከምዝወሰደሉ ተገሊጹ።
ኣብቲ ዕለት፡ ኣብ ርእሰ-ከተማ’ታ ሃገር 

ዝዀነት ካቡል እውን ኣብ ሓደ መስጊድ 
ተመሳሳሊ መጥቃዕቲ ከምእተፈጸመ 
ተሓቢሩ።
ብሰንኪ’ቲ ኣብ ከተማ ካቡል ዝተፈጸመ 

መጥቃዕቲ ክልተ ሰባት ክሞቱ እንከለዉ፡ 
ኣብ ሰሜናዊ ክፋል ከተማ ማዛር-ኢ-ሻሪፍ 
ብዝተኻየደ መጥቃዕቲ ድማ  - ትሽዓተ 
ሰባት ከምእተቐትሉ፡ ሚኒስትሪ ውሽጣዊ 
ጉዳያት እታ ሃገር ገሊጹ።
እቲ ‘ሃዝራት ዛካሪያ’ ኣብ ዝተባህለ 

መስጊድ ዝተኻየደ መጥቃዕቲ፡ ኣብ 
ውሽጢ’ቲ መስጊድ ንጸሎት ተኣኪቦም 
ዝነበሩ ኣመንቲ ዒላማ ዝገበረ ምንባሩ፡ 
ኣፈኛ ፖሊስ ኣፍጋኒስታን ኣብ ዝሃቦ 

ህንዲ፡ ናጽነት ካሽሚር ዝጠለበ ፖለቲከኛ ንሕልፈት ፈሪዳ

ቤት-ፍርዲ ህንዲ፡ መራሒ ናይቲ ንናጽነት 
ዞባ ካሽሚር ዝጽውዕ ሰልፊ - ያሲን መሊክ 
ንሕልፈት ክእሰር ከምዝፈረዶ ተገሊጹ።
ቤት-ፍርዲ ህንዲ ነዚ ውሳነ ዘሕልፍ 

ዘሎ፡ መሊክ ኣብ ዝተፈላለየ 
ሽበራዊ መጥቃዕቲታት 
ከምዝተሳተፈን ከምዝመወለን 
ድሕሪ ምርግጋጹ እዩ።
እንተኾነ፡ እቲ ንውህደት 

ኣብ ዞባታት ጃሙን ካሽሚርን 
ዝርከባ ሰልፊታት ዝጽውዕ 
ፖለቲካዊ ሰልፊ፡ ነቲ ብቤት-
ፍርዲ ህንዲ ተመሓላሊፉ ዘሎ 
ናይ ማእሰርቲ ውሳነ፡ “ዘሕዝን” 

ክብል ገሊጽዎ ኣሎ። 
እቲ ውሳነ፡ ነቲ ክውሰድ ዝጸንሐ 

ናይ ሰላም ተበግሶታት ዓቢ ብድሆ ክኾኖ 

ከምዝኽእል ዝጠቐሰ እቲ ፖለቲካዊ ሰልፊ፡ 
ኣብ ልዕሊ ያሲን መሊክ ተወሲዱ ዘሎ 
ናይ ማእሰርቲ ስጉምቲ፡ ኣብ ህዝቢ ዞባ 
ካሽሚር ዚያዳ ናይ ምፍንጫል ስምዒት 
ከለዓዕል ምዃኑ’ውን ኣጠንቂቑ።
ወሲኹ ድማ፡ “ቤት-ፍርዲ ህንዲ፡ 

ውሳነ ደኣ’ምበር ፍትሒ ኣይሃበን” ክብል 
ገሊጹ።
መንግስቲ ፓኪስታን፡ ነቲ ኣብ ልዕሊ 

ያሲን መሊክ ተመሓላሊፉ ዘሎ ውሳነ 
ብትሪ ከምዝዀነኖ ተሓቢሩ።
56 ዓመት ዝዕድሚኡ መሊክ፡ 

መራሒ ናይቲ ብወግዒ ዝተኸልከለ 
ንናጽነት ጃሙን ካሽሚር ዝቃለስ ጉጅለ 
እዩ ነይሩ።

ፓኪስታን - ቀ/ሚኒስተር-ነበር ምርጫ ክካየድ ጠሊቡ
ቀዳማይ ሚኒስተር ፓኪስታን-ነበር 

ኢምራን ክሃን፡ መንግስቲ ፓኪስታን ኣብ 
ዝመጽእ ሽዱሽተ መዓልታት ሓድሽ 
ምርጫ ንምክያድ ዘኽእል ስጉምቲ 
እንተዘይወሲዱ፡ ብሚልዮናት ዝቑጸሩ 
ደገፍቱ ኣሰሊፉ እንደገና ናብ ከተማ 
ኢስላማባድ ክምርሽ ምዃኑ ኣጠንቂቑ።
እቲ ቀዳማይ ሚኒስተር-ነበር ነዚ 

መጠንቀቕታ’ዚ ዝሃበ፡ ኣሽሓት ብዝቚጸሩ 
ደገፍቱ ተዓጂቡ ኣብ ከተማ ኢስላማባድ 
ሰፊሕ ናይ ተቓውሞ ሰልፊ ኣብ ዘካየደሉ 
እዋን እዩ።
ኢምራን ክሃን ኣብ መግለጺኡ፡ 

ብምትእትታው ግዳማውያን ሓይልታት 

ሓበሬታ ኣረዲኡ። 
እቲ ኣብ ሰሜናዊ ክፋል ከተማ ማዛር-

ኢ-ሻሪፍ ዝተፈጸመ መጥቃዕቲ ድማ፡ 
ንተሽከርክርቲ ዒላማ ዝገበረ ምንባሩን፡ በቲ 
መጥቃዕቲ ካልኦት 15 ሰባት ከምዝቖሰሉን፡ 
ኣፈኛ ምምሕዳር ዞባ ባልኽ ገሊጹ።
ዕጡቕ ጉጅለ ዳዕሽ፡ ነቲ ኣብ ከተማ 

ማዛር-ኢ-ሻሪፍ ዝተፈጸመ መጥቃዕቲ 
ሓላፍነት ዝወሰደሉ ክኸውን እንከሎ፡ ነቲ 
ናይ ከተማ ካቡል ግን ዛጊት ሓላፍነት 
ዝወሰደሉ ኣካል የለን።
ኣብ ዝሓለፈ ዓመት፡ ዕጡቓት ጣሊባን 

ናብ ከተማ ካቡል ብምእታው ኮረሻ 
ስልጣን ድሕሪ ምጭባጦም፡ ኣብታ ሃገር 
ተርእዮታት ሽበራዊ መጥቃዕቲ ብተዛማዲ 
ነክዩ እኳ እንተጸንሐ፡ ኣብ ዝሓለፈ እዋን 
ጾመ-ሮመዳን ግን ብርክት ዝበላ ከተማታት 
ግዳይ መጥቃዕቲ ናይቲ ሽበራዊ ጉጅለ 
ኮይነን  ከምዝጸንሓ እዩ ዝግለጽ።

ካብ ስልጣኑ ብዘይሕጋዊ መንገዲ 
ከምእተኣለየ ብምግላጽ፡ መንግስቲ ኣብታ 
ሃገር ሓድሽ ምርጫ ንምክያድ ፍቓደኛ 
ምስ ዘይከውን፡ እቲ ንከተማ ኢስላማባድ 
ዘናወጸ ሰላማዊ ሰልፊታት ክቕጽል 
ምዃኑ ሓቢሩ።
ሰልፈኛታት፡ ዓበይቲ ናይ ጽዕነት 

መካይን ብምጥቃም ንቀንዲ ጎደናታት 
እታ ከተማ ብምዕጻው ዘካይድዎ ዘለዉ 
ናይ ተቓውሞ ሰልፊታት፡ ንቁጠባውን 
ማሕበራውን ንጥፈታት እታ ሃገር ዘልምስ 
ምዃኑ፡ ምስቲ ጉዳይ ቅርበት ዘለዎም 
ወገናት ይገልጹ።
እዚ ከም’ዚ ኢሉ እንከሎ፡ ኣብ 

ሞንጎ ሰፈኛታትን ሓይልታት ጸጥታን 
ብዝተወልዐ ግጭት፡ ልዕሊ 1,700 ደገፍቲ 

እቲ ቀዳማይ ሚኒስተር-ነበር ኣብ ትሕቲ 
ቀይዲ ከምዝኣተዉ ተገሊጹ።

